
Кыргыз Республикасынын Финансы министрлигинде, анын түзүмдүк 

жана ведомстволук бөлүнүштөрүндө, ага караштуу кызматтарда жана 

мекемелерде 2025-жылдын 1-январынан тартып 2025-жылдын 

31-декабрына чейинки мезгил аралыгына карата бюджеттин 

аткарылышына жүргүзүлгөн шайкештик аудити жөнүндө отчет 

 

“Кыргыз Республикасынын Эсептөө палатасы жөнүндө” Кыргыз 

Республикасынын конституциялык Мыйзамына, Кыргыз Республикасынын 

Эсептөө палатасынын 2026-жылга карата аудитордук иш планына жана 

Кыргыз Республикасынын Эсептөө палатасынын 2026-жылдын 

3-февралындагы № 09-1/96, № 09-1/99, № 09-1/100, 12-февралындагы  

№ 09-1/137, 23-февралындагы № 09-1/164, 26-февралындагы № 09-1/182 

буйруктарына ылайык, аудитор А.Т. Байгазаковдун жетекчилиги алдында, 

башкы мамлекеттик инспекторлор А.Ж. Жакшылыков, А.С. Токтоналиев, 

К.Н. Жусукеев, мамлекеттик инспекторлор А.О. Аллабердиев, Б.Э. Искитов 

жана К.Б. Джумагулов тарабынан Кыргыз Республикасынын Финансы 

министрлигинде, анын түзүмдүк жана ведомстволук бөлүнүштөрүндө, ага 

караштуу кызматтарда жана мекемелерде 2025-жылдын 1-январынан тартып 

2025-жылдын 31-декабрына чейинки мезгил аралыгына карата бюджеттин 

аткарылышына шайкештик аудити жүргүзүлдү. 

Жооптуу тарап жана аудит субъектиси 

Аудитке жооптуу тарап - Кыргыз Республикасынын Финансы 

министрлиги. Аудит субъектилери: Кыргыз Республикасынын Финансы 

министрлиги жана ага караштуу мекемелер жана кызматтар: Баалуу кагаздар 

департаменти, Мамлекеттик сатып алуулар департаменти жана ага караштуу 

“Сатып алуулар борбору” мамлекеттик мекемеси, “Инфосистемс” 

мамлекеттик ишканаcы, “Финансы академиясы” мекемеси, Ички аудит 

кызматы, Финансы-кредиттик фонду (азыркы “Мамлекеттик финансылык 

холдинг” ачык акционердик коому).  

Жетекчиликтин жоопкерчилиги 

Кыргыз Республикасынын Финансы министрлигинин (мындан ары – 

Министрлик) жетекчилиги каражаттарды башкарууда жана ыйгарым 

укуктарын ишке ашырууда, ошондой эле бул аудиттин предметине карата 

жоопкерчилик тартат. 

Аудиттин милдети 

Аудитордун жана аудитордук топтун милдети Финансы 

министрлигинин бюджетинин аткарылышы боюнча мыйзамдардын 

талаптарына (аудиттин критерийлерине) ылайык келишине өз алдынча  

корутунду чыгаруу болуп саналат. Аудит өзүнүн корутундуларын тастыктоо 

үчүн, жетиштүү тиешелүү далилдерди чогултат. Аткарылган иш-чаралар 

аудитордун жана аудитордук топтун кесиптик көз-карашына, анын ичинде 

алдамчылыктан же катачылыктан улам олуттуу шайкеш келбей калуу 

тобокелдигине баа берүүдөн көз каранды. Аудит аткарылган аудитордук иш-

чаралар учурдагы кырдаалга ылайыктуу жана чогултулган аудитордук 

далилдер бул отчетто баяндалган корутундулар үчүн негиз болуп бере алат деп 

эсептейт. 

Аудиттин предмети 

Аудиттин предмети болуп Финансы министрлигинин бюджетинин 

аткарылышынын ченемдик укуктук актылардын жана ички ченемдик 

документтердин талаптарына шайкештигин баалоо саналат. 

Аудиттин жүрүшүндө Кыргыз Республикасынын Эсептөө палатасынын 

мурдагы аудиттеринин жыйынтыктары боюнча берилген жазма буйруктардын 

жана сунуштамалардын аткарылышына талдоо жүргүзүлүп, маанилүүлүк 

деңгээли аныкталды, аудит үчүн жеткиликтүү болгон ченемдик укуктук 

актылар, локалдык актылар жана башка документтер изилденип, талданды, 

ошондой эле аудитордук далилдер чогултулду. Мында бюджеттин түзүлүшү 

жана аткарылышы, эмгек акынын эсептелиши жана төлөнүшү, бюджетке жана 

Социалдык фондго чегерүүлөр, иш сапар жана кассалык чыгымдар, 

дебитордук жана кредитордук карыздар, негизги каражаттардын жана 

товардык-материалдык запастардын сакталышы жана пайдаланылышы, 

мамлекеттик сатып алуулар жана тарифтерди белгилөө маселелери камтылды. 

Аудиттин критерийлери 

- Кыргыз Республикасынын Бюджеттик кодекси; 

- Кыргыз Республикасынын Эмгек кодекси; 

- Кыргыз Республикасынын Салыктык эмес кирешелер жөнүндө 

кодекси; 

- Кыргыз Республикасынын Президентинин 2022-жылдын  

1-августундагы ПЖ № 266 “Кыргыз Республикасынын мамлекеттик жарандык 

кызматчыларына жана муниципалдык кызматчыларына эмгек акы төлөө 

шарттары жөнүндө” Жарлыгы; 

- Кыргыз Республикасынын Өкмөтүнүн 2018-жылдын 

31-декабрындагы № 648 “Мамлекеттик социалдык камсыздандыруу боюнча 

камсыздандыруу төгүмдөрүн башкаруу функцияларын өткөрүп берүү 

чаралары жөнүндө” токтому; 

- Кыргыз Республикасынын Өкмөтүнүн 2008-жылдын 

26-августундагы № 471 “Командировкалык чыгымдардын ченемдерин 

белгилөө жана алардын ордун толтуруу тартиби жөнүндө” токтому; 

- Кыргыз Республикасынын Финансы министрлигинин 2024-жылдын 

22-январындагы № 1-б буйругу менен бекитилген, “Мамлекеттик башкаруу 

секторунда бухгалтердик эсеп жана финансылык отчеттуулук жөнүндө” жобо; 

- Кыргыз Республикасынын Бюджеттик классификациясы жана башка 

ченемдик укуктук актылар. 

Колдонулган аудит стандарттары   

Аудит INTOSAI аудитинин негизги принциптерине жана шайкештик 

аудити боюнча жетектөөчү көрсөтмөлөргө, ошондой эле, Кыргыз 

Республикасынын Эсептөө палатасынын Кеңешинин 2018-жылдын  

19-декабрындагы № 01-26/123 жана 2021-жылдын 29-мартындагы  

№ 01-26/56 токтомдору менен бекитилген Шайкештик аудити боюнча 

колдонмого ылайык жүргүзүлдү. 

Этикалык талаптарга ылайык келүү 

Аудиттин эл аралык стандарттары этикалык стандарттардын 

сакталышын, ошондой эле, аудиттин предмети бардык олуттуу аспектилери 

боюнча мыйзамдарга жана ченемдик укуктук актыларга ылайык келерине 

негиздүү кепилдик алуу үчүн аудитти пландаштырууну жана өткөрүүнү талап 

кылат.  

Аткарылган иштердин кыскача баяндамасы 

Аудит бюджеттин аткарылышынын ченемдик укуктук актылардын 

талаптарына ылайык жүргүзүлүп жаткандыгы жөнүндө корутундуларды 

тастыктоо үчүн жетиштүү жана талаптагыдай аудитордук далилдерди 

чогултууга багытталган иш-чараларды камтыйт. 

Аудиттин жүрүшүндө Финансы министрлигинде жана анын түзүмдүк, 

ведомстволук бөлүнүштөрүндө финансылык отчеттуулукту түзүү, 

бухгалтердик эсепти уюштуруу, мамлекеттик сатып алууларды жүзөгө 

ашыруу, тарифтерди белгилөө, ошондой эле ченемдик укуктук актылардын 

талаптарынын сакталышы менен байланышкан маселелер каралды. 

Аудиттин жүрүшүндө чогултулган аудитордук далилдер ушул отчеттогу 

келтирилген корутундуларды жана сунуштарды тастыктоо үчүн жетиштүү 

жана ылайыктуу деп эсептелет. 

Корутунду 

2025-жылга Финансы министрлигинин, анын түзүмдүк жана 

ведомстволук бөлүнүштөрүнүн, ага караштуу кызматтардын жана 

мекемелердин бюджеттеринин аткарылышы, бардык олуттуу аспектилер 

боюнча колдонуудагы мыйзамдардын жана жөнгө салуучу ченемдердин 

(аудиттин критерийлери) талаптарына шайкеш келет. 

 

Кыргыз Республикасынын Эсептөө палатасынын мурдагы аудитинин 

жыйынтыктары боюнча берилген жазма буйруктардын жана 

сунуштамалардын аткарылышы 

Аныкталды жана корутунду 

2024-жылга карата Кыргыз Республикасынын Финансы 

министрлигинде, анын түзүмдүк жана ведомстволук бөлүнүштөрүндө, ага 

караштуу кызматтарда жана мекемелерде бюджеттин аткарылышына 

жүргүзүлгөн шайкештик аудитинин жыйынтыгы боюнча берилген: 

- 21 пункттан турган жазма буйруктун (2026-жылдын 28-январындагы 

№ 01-6/15) 20 пункту аткарылган, 1 пункту (1-пункт) жарым-жартылай 

аткарылган. 

- 6 пункттан турган сунуштама (2026-жылдын 28-январындагы  

№ 01-6/11) толугу менен аткарылган. 

Мындан тышкары, 2024-жылдын 1-январынан 2024-жылдын  

31-декабрына чейинки мезгил боюнча Кыргыз Республикасынын Финансы 

министрлигинде мамлекеттик сатып алуулардын электрондук порталынын 

ишине натыйжалуулук жана пилоттук маалыматтык технологиялар аудити 

жүргүзүлүп, анын жыйынтыгы боюнча төмөнкү сунуштамалар берилген: 

- 2026-жылдын 20-ноябрындагы № 01-6/150 сунуштаманын  

31 пунктунун ичинен 12 пункту аткарылган, ал эми калган 19 пункту (1, 2, 3, 

5, 6, 7, 8, 9, 10, 11, 12, 13, 14, 15, 16, 18, 19, 20, 21-пункттары)  боюнча аларды 

аткаруу үчүн бир жылдык мөөнөт белгиленгендиктен, азыркы учурда 

аткарыла элек. 

- 2026-жылдын 20-ноябрындагы № 01-6/149 сунуштун негизинде 

Сатып алуулар борборунун мониторинг, талдоо жана маалыматтарды топтоо 

бөлүмүнүн башчысы Бактыбек уулу Исабекке эскертүү берилген, ал эми 

Сатып алуулар бөлүмүнүн башкы адиси жана адиси ээлеген кызмат 

орундарынан бошотулган.  

Сунуштама 

- 2024-жылга карата Финансы министрлигинде, анын түзүмдүк жана 

ведомстволук бөлүнүштөрүндө, ага караштуу кызматтарда жана мекемелерде 

бюджеттин аткарылышына жүргүзүлгөн шайкештик аудитинин 

жыйынтыктары боюнча берилген жазма буйруктун (2026-жылдын  

28-январындагы № 01-6/15) жарым-жартылай аткарылган 1-пунктунун толугу 

менен аткарылышы камсыздалсын. 

- 2024-жылдын 1-январынан 2024-жылдын 31-декабрына чейинки 

мезгил боюнча Кыргыз Республикасынын Финансы министрлигинде 

мамлекеттик сатып алуулардын электрондук порталынын ишине 

натыйжалуулук жана пилоттук маалыматтык технологиялар аудитинин 

жыйынтыгы боюнча берилген 2026-жылдын 20-ноябрындагы № 01-6/150 

сунуштаманын аткарыла элек 1, 2, 3, 5, 6, 7, 8, 9, 10, 11, 12, 13, 14, 15, 16, 18, 

19, 20, 21-пункттарынын толук аткарылышы камсыздалсын. 

 

Кыргыз Республикасынын Финансы министрлигинин Борбордук 

аппараты 

Бюджеттин кирешелер жана чыгашалар бөлүгүнүн аткарылышы 

Финансы министрлигинин борбордук аппаратын, аймактык 

башкармалыктарын, Министрликке караштуу Ички аудит кызматын, Финансы 

академиясын, Баалуу металлдар департаментин, Финансы-кредиттик фондун, 

Мамлекеттик сатып алуулар департаментин жана Департаментке караштуу 

Сатып алуулар борборун 2025-жылга бюджеттик каржылоого 1 187 245,9 миң 

сом суммасында смета бекитилсе, такталган смета 19 396 981,2 миң сомду, 

кассалык чыгымдар 15 749 669,1 миң сомду түзүп, иш жүзүндөгү чыгымдар 

81,2% аткарылган. 

Толук маалымат төмөндө: 

№ Чыгымдардын аталышы 
Бекитилген 

смета 

Такталган 

смета 

Кассалык 

чыгымдар 

Иш 

жүзүндөгү 

чыгымдар 

1 Борбордук аппарат 434 821,6 705 648,0 613 547,8 487 823,7 

2 Аймактык 

башкармалыктар 

455 420,3 432 274,1 409 650,5 410 541,9 

3 Ички аудит кызматы 60 659,5 59 133,2 53 270,7 44 264,1 

4 Финансы академиясы 8 599,2 25 349,2 24 894,2 10 160,9 

5 Баалуу металлдар 

департаменти 

38 169,5 18 013 577,1 14 498 096,6 24 969,5 

6 Мамлекеттик сатып 

алуулар департаменти 

44 296,0 42 935,2 33 460,9 33 312,5 

7 Сатып алуулар борбору 21 647,9 19 740,1 18 424,2 16 508,1 

8 Финансы-кредиттик фонд 123 631,9 98 324,3 98 324,3 92 408,4 

 Жыйынтыгы 1 187 245,9 19 396 981,2 15 749 669,1 1 119 989,2 

Атайын каражаттардын эсебинен каржылоого бекитилген смета 

1 172 810,0 миң сомду, такталган смета 2 424 951,1 миң сомду, кассалык 

чыгымдар 1 607 944,6 миң сомду түзүп, иш жүзүндөгү чыгымдар 66,3% 

аткарылган.  

№ Чыгымдардын аталышы 
Бекитилген 

смета 

Такталган 

смета 

Кассалык 

чыгымдар 

Иш 

жүзүндөгү 

чыгымдар 

1 Борбордук аппарат 1 064 000,0 1 850 607,6 1 222 670,9 472 622,8 

2 Аймактык башкармалыктар 0,0 189 560,1 179 544,8 149 308,0 

3 Ички аудит кызматы 0,0 35 471,1 28 252,4 28 237,5 

4 Финансы академиясы 19 000,0 31 679,8 17 380,9 17 163,3 

5 Баалуу металлдар 
департаменти 

8 100,0 165 688,1 24 691,1 24 092,4 

6 Мамлекеттик сатып алуулар 

департаменти 

0,0 23 020,4 11 719,4 11 371,0 

7 Сатып алуулар борбору 0,0 15 327,2 11 946,9 11 946,9 

8 Финансы-кредиттик фонд 81 710,0 113 596,5 111 758,3 96 318,0 

 Жыйынтыгы 1 172 810,0 2 424 951,1 1 607 944,6 811 060,0 

Мындан сырткары, Финансылык чалгындоо кызматынын бюджеттик 

каражаттардын эсебинен чыгымдар сметасы 63 186,8 миң сомго бекитилип, 

такталганы 70 192,4 миң сомду, кассалык чыгымдар 68 433,7 миң сомду түзүп, 

иш жүзүндөгү чыгымдар 97,5% аткарылган. Атайын каражаттардын эсебинен 

каржылоого бекитилген смета 8 000,0 миң сомду, такталган смета 43 403,9 миң 

сомду, кассалык чыгымдар 39 191,8 миң сомду түзүп, иш жүзүндөгү чыгымдар  

90,3% аткарылган.  

Борбордук аппараттын чыгымдарын каржылоо республикалык 

бюджеттин, атайын каражаттардын, жана мыйзамдарга каршы келбеген 

каржылоонун башка булактарынын эсебинен жүзөгө ашырылган. 

Атайын эсептин боюнча каражат булактары ведомстволук 

мекемелердин Министрликтин борбордук аппаратына чегерүүлөрү жана 

коммерциялык банктарда убактылуу бош турган акча каражаттарын 

жайгаштыруудан түшкөн пайыздар болуп саналат. 

 

Атайын эсептин  каражаттарынын кирешелер жана чыгашалар 

бөлүгүнүн түзүлүшү жана пайдаланышы 

2025-жылы Финансы министрлигинин атайын каражаттар эсебине 

жалпы 1 725 686,7 миң сом каражат түшкөн. Бул каражаттар негизинен эки 

булактан түзүлгөн: 

 Финансы кредиттик фондунан (ФКФ) – 229 918,9 миң сом;  

 республикалык бюджеттин убактылуу бош каражаттарын депозитке 

жайгаштыруудан алынган пайыздык кирешелер – 1 495 767,7 миң сом.  

Бул каражаттардын ичинен 476 378,1 миң сом ар кандай багыттарга 

бөлүнүп берилген, алардын ичинде: 

 “Финхолдинг” ААКсынын каражаттары – 137 769,8 миң сом;  

 Министрликтин ссуда эсеби – 90 000,0 миң сом;  

 түзүмдүк жана аймактык бөлүмдөргө сый акы төлөөгө жана 

материалдык базаны чыңдоого – 248 608,3 миң сом.  

2025-жылга негизги атайын эсеп боюнча чыгаша сметасы өзгөртүүлөр 

жана толуктоолор менен 1 561 430,4 миң сомго такталып, кассалык чыгымдар 

1 165 070,9 миң сомду түзгөн.  

Негизги чыгымдар төмөнкү багыттар боюнча жүргүзүлгөн: 

- эмгек акы – 372 650,2 миң сом; 

- Социалдык фондго төгүмдөр – 64 190,6 миң сом; 

- транспорттук чыгымдар жана транспорттук кызматтар – 13 970,0 миң 

сом; 

- товарларды, кызматтарды, материалдарды жана буюмдарды сатып 

алуу – 22 815,0 миң сом; 

- капиталдык салымдар (имараттар жана курулмалар, машиналар жана 

жабдуулар, башка укуктарды сатып алуу) – 613 515,1 миң сом; 

- насыялар, ссудалар жана карыздар – 77 930,0 миң сом. 

Ссуда боюнча атайын эсептин чыгаша сметасы 93 122,0 миң сомго 

такталып, анын ичинен 57 600,0 миң сом кассалык чыгым катары аткарылган. 

2025-жылдын жыйынтыгы боюнча ФКФ боюнча атайын эсептеги 

каражаттардын калдыгы 137 769,8 миң сомду түзүп, отчеттук мезгилде бул 

каражаттар боюнча чыгымдар жүргүзүлгөн эмес. 

Аныкталды жана корутунду 

Кыргыз Республикасынын Финансы министрлигинин 2025-жылдын 

23-июнундагы № 105-б буйругу менен бекитилген, “Кыргыз 

Республикасынын Финансы министрлигинин атайын эсебинин каражаттарын 

түзүү жана пайдалануу тууралуу” жобонун 9-пунктуна ылайык, 

Министрликтин системасында эмгектенген пенсионерлерге материалдык 

жардам көрсөтүү каралып, 2025-жылы 62 пенсионерге жалпы 5 675,0 миң сом 

өлчөмүндө материалдык жардам төлөнүп берилген. Орточо эсеп менен ар бир 

пенсионерге жыл ичинде 100,0 миң сомго чейин, айрым учурларда 50,0 миң 

сом өлчөмүндө каражат берилген. 

Белгилей кетүүчү жагдай, ушул эле адамдар 2024-жылы да жалпы  

5 662,0 миң сомго материалдык жардам алышкан. Ошол эле учурда, 

Министрликтин аймактык бөлүмдөрүндө эмгектенген пенсионерлерге 

материалдык жардам көрсөтүлгөн эмес. Бул жагдай жардам көрсөтүүдө 

бирдей мамиле принцибинин сакталбагандыгын жана тандалма мүнөздө иш 

жүргүзүлгөндүгүн көрсөтөт. 

Кыргыз Республикасынын Бюджеттик кодексинин 6-беренесинин  

3 жана 5-бөлүктөрүнө ылайык, мамлекеттик органдар бюджеттик 

каражаттарды максаттуу, натыйжалуу жана үнөмдүү пайдаланууну камсыз 

кылууга милдеттүү. Ошондой эле финансылык тартиптин сакталышын камсыз 

кылуу жана аны бузууга жол бербөө боюнча жоопкерчилик каралган. 

Пенсионерлерге социалдык колдоо көрсөтүү мамлекеттик саясаттын 

алкагында ыйгарым укуктуу органдар тарабынан ишке ашырылат. Тактап 

айтканда, социалдык жардам көрсөтүү функциялары Кыргыз 

Республикасынын Эмгек, социалдык камсыздоо жана миграция 

министрлигине жүктөлгөн. Ал эми пенсиялык камсыздоо системасын 

башкаруу жана төлөмдөрдү уюштуруу Кыргыз Республикасынын Социалдык 

фонду тарабынан жүзөгө ашырылат. 

Сунуштама 

Кыргыз Республикасынын Бюджеттик кодексинин 6-беренесинин  

3 жана 5-бөлүктөрүнө ылайык, бюджеттик каражаттарды максаттуу, 

натыйжалуу жана үнөмдүү пайдалануу максатында, Кыргыз 

Республикасынын Финансы министрлигинин атайын каражаттар эсебинен 

пенсионерлерге материалдык жардам көрсөтүүдө социалдык абалын, 

муктаждык деңгээлин аныктоочу так критерийлерди иштеп чыгуу жана 

пенсионерлерге материалдык жардам көрсөтүүдө борбордук аппарат жана 

аймактык бөлүмдөрдүн пенсионерлерине тең жана адилеттүү мамиле кылуу 

камсыз кылынсын. 

Аныкталды жана корутунду 

Аудиттин жүрүшүндө Финансы министрлигинин 11 кызматкерине 

жалпы 30 400,0 миң сомго пайызсыз ссудаларды берүүдө Кыргыз 

Республикасынын Финансы министрлигинин 2025-жылдын 27-июнундагы 

№109-Б буйругу менен бекитилген, “Кайтарымдуу каражаттарды берүүнүн 

тартиби жана шарттары жөнүндө” жобонун талаптары бузулгандыгы 

аныкталган. 

Тактап айтканда жобонун: 

- 3-пунктунун 9-пунктчасынын талаптарын бузуу менен 1 кызматкерге 

карата тартиптик жазасы алынбаганына карабастан ссуда берүү жөнүндө 

чечим кабыл алынган;   

- 7 жана 10-пункттарынын талаптарын бузуу менен 6 кызматкер 

боюнча арыз ээлеринин жана алар менен чогуу жашаган үй-бүлө мүчөлөрүнүн 

мүлктүк абалы толук текшерилбестен, турак жай шарттарын жакшыртууга 

ссудалар берилген; 

- 26 жана 37-пункттарынын талаптарын бузуу менен 1 кызматкер 

боюнча күрөө келишимдери өз убагында түзүлбөгөн жана талаптарга жооп 

бербеген күрөөлүк камсыздоолор кабыл алынган; 

- 10-пунктунун талаптарын бузуу менен 3 кызматкер боюнча турак 

жайды оңдоо иштерине берилген ссудалар боюнча толук көлөмдөгү сметалык 

документтер жок болгон учурда да ссудалар толук көлөмдө берилген. 

Жогоруда көрсөтүлгөн фактылар комиссия тарабынан арыздарды 

кароодо жобонун талаптары талаптагыдай сакталбаганын, ошондой эле арыз 



 

 

8 
 

ээлеринин муктаждыгын жана мүлктүк абалын ар тараптуу баалоо жетиштүү 

деңгээлде камсыздалбаганын көрсөтөт. 

Финансы министрлигинин борбордук аппаратынын кызматкерлеринен 

пайызсыз ссуда алуу боюнча жалпысынан 90 арыз келип түшүп, алардын 

ичинен 45 арыз жактырылган. 

Кыргыз Республикасынын Финансы министрлигинин 2025-жылдын  

27-июнундагы № 109-Б буйругу менен бекитилген, “Кайтарымдуу 

каражаттарды берүүнүн тартиби жана шарттары жөнүндө” жобонун  

3-параграфынын 9-пунктуна ылайык, пайызсыз ссуда алуу боюнча келип 

түшкөн бардык арыздар келип түшкөн күнүнө жараша хронологиялык 

тартипте атайын каттоо журналында милдеттүү түрдө катталууга тийиш. 

Бирок, аудиттин жүрүшүндө үч кызматкердин (А. Чалгынбаева, 

А. Мусаева жана А. Акматалиева) арыздары каттоо журналында катталган 

эмес. Натыйжада арыздарды кабыл алуу жана кароо процессинде белгиленген 

эсепке алуу тартиби сакталган эмес. 

Арыздардын каттоо журналында чагылдырылбашы ссуда берүү боюнча 

документтердин кыймылына талаптагыдай көзөмөл жүргүзүлбөгөнүн, 

арыздарды кароодо ачык-айкындуулук жана тең атаандаштык 

принциптеринин сакталышына тобокелдик жаратканын, ошондой эле 

жооптуу кызмат адамдары тарабынан ички көзөмөлдүн талаптары жетиштүү 

деңгээлде камсыздалбаганын көрсөтөт. 

Сунуштама 

- Кыргыз Республикасынын Финансы министрлигинин 2025-жылдын  

27-июнундагы № 109-Б буйругу менен бекитилген, “Кайтарымдуу 

каражаттарды берүүнүн тартиби жана шарттары жөнүндө” жобонун 

талаптарын бузуу менен берилген пайызсыз ссудалар боюнча кабыл алынган 

чечимдер кайра каралып, тиешелүү чаралар көрүлсүн; 

- Аталган жобонун 4-параграфынын 14-пунктуна ылайык, өз 

милдеттерин так аткарбагандыгы үчүн тиешелүү кызматкерлердин жана 

комиссия мүчөлөрүнүн жоопкерчилиги каралсын; 

- Пайызсыз ссуда алуу боюнча келип түшкөн бардык арыздардын 

каттоо журналында толук жана өз убагында катталышы камсыз кылынсын;  

- Мындан ары ссуда берүүдө ачык-айкындуулукту, тең укуктуулукту 

жана кезектүүлүктү камсыз кылуу боюнча ички көзөмөл күчөтүлсүн.  

Аныкталды жана корутунду 

2024-2025-жылдар аралыгында Кыргыз Республикасынын Финансы 

министрлигинин борбордук аппаратынын 67 кызматкерине жалпы 202 230,0 

миң сомго жана аймактык бөлүмдөрүнүн 34 кызматкерине жалпы 32 400,0 миң 

сомго пайызсыз ссудалар берилген. Бирок, аудиттин жүрүшүндө аталган 

ссудалар боюнча кызматкерлерде пайда болгон материалдык пайдадан 

Кыргыз Республикасынын Салык кодексинин талаптарына ылайык киреше 

салыгы эсептелинбей, кармалган эмес. 

Кыргыз Республикасынын Салык кодексинин 190-беренесинин  

1-бөлүгүнүн 1-пунктуна ылайык, пайызсыз займды же насыяны, ошондой эле 

Кыргыз Республикасынын Улуттук банкынын эсептик ставкасынан төмөн 

пайыздык чен менен берилген насыяны пайдалануудан алынган материалдык 

пайда жеке жактын салык салынуучу жылдык кирешесинин курамына 

киргизилүүгө жана киреше салыгы менен салык салынууга тийиш. 

Ошондой эле аталган берененин 2 жана 3-бөлүктөрүнө ылайык, 

материалдык пайданын өлчөмү насыянын суммасын Улуттук банктын эсептик 

ставкасына көбөйтүү жолу менен насыяны пайдалануунун бүткүл мезгили 

үчүн ай сайын эсептелет же мыйзамда белгиленген тартипте аныкталган оң 

айырма катары каралат. 

Натыйжада пайызсыз ссуда алган кызматкерлерде материалдык пайда 

түрүндөгү салык салынуучу киреше пайда болгонуна карабастан, Министрлик 

тарабынан тиешелүү киреше салыгы эсептелинбей, кармалган эмес. Алдын 

ала эсептөөлөргө ылайык, кармалбай калган киреше салыгынын суммасы 

9 500,6 миң сомду түзгөн, анын ичинде борбордук аппарат  

боюнча – 8 616,6 миң сом жана аймактык бөлүмдөр боюнча – 883,9 миң сом. 

Сунуштама 

Кыргыз Республикасынын Салык кодексинин 190-беренесинин 

талаптарына ылайык кызматкерлерге берилген пайызсыз займдар боюнча 

материалдык пайданы өз убагында эсептөөнү жана андан киреше салыгын 

кармоону камсыз кылуу, аныкталган салыктык милдеттенмелер боюнча 

тиешелүү эсептөөлөрдү жүргүзүү боюнча чаралар көрүлсүн. 

Аныкталды жана корутунду 

“Мамлекеттик ипотекалык турак жай кредиттөө жөнүндө” Кыргыз 

Республикасынын Мыйзамынын 3-беренесине ылайык, турак жай менен 

камсыз кылуу чөйрөсүндөгү мамлекеттик саясат турак жай шарттарын 

жакшыртууга муктаж болгон жарандарды жеткиликтүү ипотекалык 

кредиттөөнүн туруктуу жана бирдиктүү системасы аркылуу турак жай менен 

камсыз кылууга багытталган. 

Аталган Мыйзамдын 4 жана 5-беренелерине ылайык, жарандарды турак 

жай менен камсыз кылуу боюнча мамлекеттик колдоо ыйгарым укуктуу 

институттар тарабынан ачык-айкындуулук, даректүүлүк, бирдей 

жеткиликтүүлүк жана финансылык туруктуулук принциптеринин негизинде 

мамлекеттик ипотекалык кредиттөө механизмдери аркылуу гана жүзөгө 

ашырылат. 

Ошондой эле, Мыйзамдын 8-беренеси мамлекеттик органдардын турак 

жай менен камсыз кылуу жаатында бирдиктүү мамлекеттик саясатты 

жүргүзүүгө, бюджеттик каражаттарды мыйзамдарда белгиленген тартипте 

пайдаланууга жана мыйзамдарда каралбаган ведомстволук каржылоо 

механизмдерин түзүүгө жол бербөөгө милдеттүү экендигин белгилейт. 

Ушуга байланыштуу, Кыргыз Республикасынын Финансы министрлиги 

тарабынан кызматкерлерге пайызсыз займдарды берүү практикасы 

мамлекеттик ипотекалык турак жай кредиттөө чөйрөсүндө мыйзамдарда 

белгиленген механизмдерден тышкары кошумча каржылоо инструментин 

түзгөндүктөн, мындай практикага жол берилбеши жана аны токтотуу боюнча 

тиешелүү чаралар көрүлүшү зарыл. 

Сунуштама 

“Мамлекеттик ипотекалык турак жай кредиттөө жөнүндө” Кыргыз 

Республикасынын Мыйзамынын талаптарын сактоо максатында, 

кызматкерлерге мыйзамдарда каралбаган пайызсыз займдарды берүү 

практикасы токтотулсун жана турак жай шарттарын жакшыртууга 

байланыштуу мамлекеттик колдоо көрсөтүү мамлекеттик ипотекалык 

кредиттөө механизмдери аркылуу  жүргүзүлсүн. 

Аныкталды жана корутунду 

Кыргыз Республикасынын Финансы министрлигинин 2025-жылдын 

24-февралындагы № 28-б буйругунун жана ошол эле жылдын  

24-февралындагы № 6 “Творческий центр Арт-Онор” ЖЧКсы менен түзүлгөн 

эки тараптуу келишимдин негизинде “Король Лир” спектаклине билеттерди 

сатып алууга Министрликтин атайын эсебинин каражаттарынан 80,0 миң сом 

которулгандыгы аныкталган. 

Бирок, аталган чыгымдар “Кыргыз Республикасынын Финансы 

министрлигинин атайын эсебинин каражаттарын түзүү жана пайдалануу 

тууралуу” жобонун шарттарында каралган эмес. Мындан тышкары, “Король 

Лир” спектаклине катышкан кызматкерлердин тизмеси жана катышууну 

тастыктоочу документтер (каттоо тизмеси ж.б.) аудитке берилген эмес. 

Сунуштама 

Кыргыз Республикасынын Финансы министрлигинин буйругу менен 

бекитилген, “Кыргыз Республикасынын Финансы министрлигинин атайын 

эсебинин каражаттарын түзүү жана пайдалануу тууралуу” жободо каралбаган  

80,0 миң сомдук негизсиз чыгымдар ордуна коюлсун. 

Аныкталды жана корутунду 

Кыргыз Республикасынын Финансы министрлигинин 2022-жылдын  

22-декабрындагы № 565/л буйругу менен бекитилген, “Сый акы берүү 

(сыйлоо) жөнүндө” жобонун 3-пунктуна ылайык, Министрликтин 

кызматкерлерине майрам күндөрүнө, кварталдын жыйынтыгы боюнча жана 

жеке сый акынын өлчөмү Министрликтин жетекчиси тарабынан аныкталып, 

эмгек акы төлөөнүн бир айлык фондунан ашпоого тийиш. 

Бирок, борбордук аппараттын кызматкерлерине 2025-жылдын март 

айында үч орточо айлык эмгек акы фондунун өлчөмүндө жалпы 51 471,5 миң 

сомго сый акы жана Социалдык фондго (17,25%) 8 878,8 миң сомго төгүмдөр 

төлөнүп берилген. Натыйжада, бул төлөмдөр эмгек акы фондунун бир айлык 

өлчөмүнөн 33 106,6 миң сомго, ал эми Социалдык фондго төгүмдөр 5 710,9 

миң сомго ашыкча төлөнгөн. 

Ошондой эле, 2025-жылдын апрель айында бир айлык эмгек акы 

фондунун өлчөмүндө эки буйрук менен жалпы 34 488,6 миң сомго сый акы 

жана Социалдык фондго (17,25%) 5 949,3 миң сомго төгүмдөр төлөнүп 

берилген. Бул төлөмдөр да бир айлык эмгек акы фондунан 16 124,1 миң сомго, 

ал эми Социалдык фондго төгүмдөр 2 781,4 миң сомго ашыкча төлөнгөн. 



 

 

11 
 

Жыйынтыгында, март жана апрель айлары боюнча жалпы 49 230,7 миң 

сомго сый акы жана 8 492,3 миң сомго Социалдык фондго төгүмдөр ашыкча  

төлөнгөн. 

Сунуштама  

Кыргыз Республикасынын Финансы министрлигинин 2022-жылдын     

22-декабрындагы № 565/л буйругу менен бекитилген, “Сый акы берүү 

(сыйлоо) жөнүндө” жобонун 3-пункту сакталбастан, кызматкерлерге 49 230,7 

миң сомго сый акы жана 8 492,3 миң сомго Социалдык фондго төгүмдөрдү 

ашыкча төлөөгө жол берген кызмат адамдардын жоопкерчилиги каралсын 

жана Кыргыз Республикасынын мыйзамдарында белгиленген тартипте 

тиешелүү чаралар көрүлсүн. 

Аныкталды жана корутунду 

Кыргыз Республикасынын Финансы министрлигинин 2025-жылдын  

28-январындагы № 61/л буйругу менен бекитилген, “Кошумча төлөмдөрдүн 

шарттарын жана өлчөмдөрүн жөнгө салуучу” жобонун 11-пунктунун 

талаптары сакталбастан, тартиптик жазасы бар кызматкерлерге сый акы 

төлөөдө каралган кармап калуулар бир гана жолу жүргүзүлүп, тартиптик 

жазанын колдонуу мөөнөтү ичинде кийинки айларда тиешелүү кармап 

калуулар жүргүзүлгөн эмес. Натыйжада, 2025-жылы тартиптик жазасы бар 31 

кызматкерге берилген сый акыдан жалпы 4 973,4 миң сом кармалбай, төлөнүп 

берилген.  

Сунуштама  

Кыргыз Республикасынын Финансы министрлигинин 2025-жылдын  

28-январындагы № 61/л буйругу менен бекитилген, “Кошумча төлөмдөрдүн 

шарттарын жана өлчөмдөрүн жөнгө салуучу” жобонун 11-пунктунун 

талаптарынын так аткарылышын камсыз кылуу боюнча чаралар көрүлүп, 

тартиптик жазасы бар кызматкерлерге негизсиз төлөнгөн 4 973,4 миң сом 

өлчөмүндөгү каражат ордуна коюлсун. 

 Аныкталды жана корутунду 

Министрликтин 2025-жылдын 21-майындагы № 91/к буйругунун 

негизинде атайын каражаттардын эсебинен 3 кызматкер  Улуу Британиянын 

Лондон шаарына кызматтык иш сапарга жөнөтүлгөн. 

Иш сапар Стамбул шаары аркылуу транзит менен жүзөгө ашырылган. 

Учактын Стамбул шаарына келүү убактысы саат 05:30 болуп, кийинки рейс 

ошол эле күнү саат 18:30га белгиленген. Бирок кызматкерлерге суткалык 

төлөмдөрдөн тышкары транзиттик күтүү убактысы үчүн ар бирине 200 АКШ 

долларынан жалпы 600 АКШ доллары өлчөмүндө жатакана чыгымдары 

төлөнүп берилген. 

Аудиттин жүрүшүндө 52,5 миң сом (600 АКШ доллары)  өлчөмүндөгү 

акча каражаты 2026-жылдын 20-майындагы № 20316308, № 20312061, 

№ 20308121 төлөө тапшырмалары менен кызмат адамдардын эсебинен 

бюджетке кайтарылган. 

Аныкталды жана корутунду  

Кыргыз Республикасынын Финансы министрлигинин 2025-жылдын  

17-апрелиндеги № 62/к буйругуна ылайык, 2025-жылдын 18-19-апрелинен  

27-29-апрелине чейинки мезгилде Министрликтин 8 кызматкери Вашингтон 

шаарына кызматтык иш сапарга жөнөтүлгөн. 

Белгиленген кызматкерлер иш сапары аяктагандан кийин Кыргыз 

Республикасына өз убагында кайтып келишкен. Бирок Мамлекеттик 

кирешелерди болжолдоо башкармалыгынын башчысы А. Кочкоров 

жетекчинин уруксаты менен жеке иштери боюнча Чикаго шаары аркылуу 

2025-жылдын 7-майында кайтып келген. Натыйжада, анын транспорттук 

чыгымдары 182,7 миң сомду түзүп, калган кызматкерлерге төлөнгөн 144,2 миң 

сомго салыштырмалуу 38,5 миң сомго көп болгон. 

Аудиттин жүрүшүндө Финансы министрлигинин Мамлекеттик 

кирешелерди болжолдоо башкармалыгынын башчысы А. Кочкоровго ашыкча 

төлөнгөн 38,5 миң сомдук каражат 2026-жылдын 3-апрелиндеги №100100027  

чеги менен ордуна коюлган. 

Аныкталды жана корутунду  

Кыргыз Республикасынын Финансы министрлигинин 2025-жылдын  

17-июнундагы № 123/к буйругуна ылайык, 2025-жылдын 17-18-июнунан  

29-июнуна чейин Министрликтин 3 кызматкери Турин шаарында Эл аралык 

эмгек уюмунун Эл аралык окуу борбору тарабынан уюштурулган “Эл аралык 

сатып алууларды башкаруу” темасындагы семинарга катышуу үчүн 

кызматтык иш сапарга жөнөтүлгөн. 

Семинарды уюштурган тарап тарабынан транспорттук чыгымдар, 

жатакана, тамак-аш жана окууга байланыштуу чыгымдар толугу менен 

каржылана тургандыгы көрсөтүлгөнүнө карабастан, Министрлик тарабынан 

кызматкерлерге жалпы 243,5 миң сом өлчөмүндө суткалык чыгымдар төлөнүп 

берилген. 

Ошол эле учурда, Эл аралык мамилелер башкармалыгынын башчысы 

Н.А. Акжоловдун кызматтык катында транспорттук чыгымдар, жатакана жана 

окууга байланыштуу чыгымдар гана “Жеке жана финансы секторун 

шашылыш колдоо” долбоорунун эсебинен каржыланары белгиленип, тамак-

аш жана суткалык чыгымдар боюнча маалымат чагылдырылган эмес. 

Аудиттин жүрүшүндө, Министрликтин тиешелүү кызматкерлери 

тарабынан 243,5 миң сомдук каражат республикалык бюджетке ордуна 

коюлду (2026-жылдын 31-мартындагы № 493200015, 29-июнундагы 

№ 70769043, 30-июнундагы № 72631635 төлөө чектери).  

Аныкталды жана корутунду 

КР Министрлер Кабинетинин 2022-жылдын 30-апрелиндеги № 240 

“Кыргыз Республикасынын мамлекеттик органдарынын жана жергиликтүү өз 

алдынча башкаруу органдарынын кызматтык жана кезекчи 

автотранспортторун пайдаланууну тартипке салуу боюнча чаралар жөнүндө” 

токтомунун 1-тиркемесине ылайык, мамлекеттик органдардын жетекчилерине 

бирден гана кызматтык автоунаа каралган. Бирок, 2025-жылы Финансы 

министрлигинин 2025-жылдын 15-июлундагы №129-б буйругунун негизинде, 

“Мамлекеттик сатып алуулар жөнүндө” Кыргыз Республикасынын 

Мыйзамынын 17-беренесинин 3-бөлүгүнүн 7-пунктуна жана министрдин 

оозеки тапшырмасына ылайык, кызматтык автоунаа катары Li Auto L9 унаасы 

болгондугуна карабастан, кошумча түрдө Toyota Land Cruiser 300 үлгүсүндөгү 

кызматтык автоунаа сатып алынган.  

Сунуштама 

Кыргыз Республикасынын Министрлер Кабинетинин 2022-жылдын  

30-апрелиндеги №240 “Кыргыз Республикасынын мамлекеттик 

органдарынын жана жергиликтүү өз алдынча башкаруу органдарынын 

кызматтык жана кезекчи автотранспортторун пайдаланууну тартипке салуу 

боюнча чаралар жөнүндө” токтомунун 1-тиркемесине ылайык, министрди 

тейлөө үчүн бир гана кызматтык автоунаа каралганын эске алуу менен, 

кызматтык автоунаанын санын белгиленген талаптарга шайкеш келтирүү 

боюнча чаралар көрүлсүн. 

Аныкталды жана корутунду  

Министр менен айдоочунун ортосунда түзүлгөн келишимдин  

1-пунктунун “г” пунктчасына ылайык, товардык-материалдык баалуулуктар 

боюнча отчет жүргүзүү милдети айдоочуга жүктөлгөн.  

2025-жылы чыгарылган Toyota Land Cruiser 300 үлгүсүндөгү кызматтык 

автоунаанын жол баракчаларынын негизинде автоунаанын жүрүшү 2025-

жылдын 21-июлунда 5 чакырымды, ал эми 2026-жылдын  

1-февралына карата 14 555 чакырымды түзгөнү көрсөтүлгөн. Бирок аудиттин 

жыйынтыгында автоунаа иш жүзүндө 11 716 чакырым гана жүргөнү 

аныкталган. Натыйжада, жол баракча отчетторунда 2 839 чакырым ашыкча 

көрсөтүлгөн, анын негизинде жалпы 567,8 литр АИ-95 күйүүчү май 46,2 миң 

сомго негизсиз чыгымдалган.  

Сунуштама  

Toyota Land Cruiser 300 үлгүсүндөгү кызматтык автоунаага 46,2 миң сом 

өлчөмүндөгү күйүүчү майды негизсиз чыгымдоого жол берген кызмат 

адамдын эсебинен ордуна коюлсун. 

Аныкталды жана корутунду  

Министрликтин ашканасына жана административдик имаратына 

капиталдык оңдоо иштерин жүргүзүү үчүн Финансы министрлиги 

“Мамлекеттик имараттар департаменти” мамлекеттик ишканасы менен 

Кыргыз Республикасынын Финансы министрлигинин 2024-жылдагы  

22-январындагы №1-б буйругу менен бекитилген, “Мамлекеттик башкаруу 

секторунда бухгалтердик эсеп жана финансылык отчеттуулук жөнүндө” 

жобонун 312-пунктунун 1-пунктчасын бузуу менен, келишим боюнча  

жумуштарды аткарууга жана кызматтарды көрсөтүүгө авансалык 

төлөмдөрдүн өлчөмү келишимдин суммасынан 20 пайызга чейин чектөө 

болгондугуна карабастан, 115 863,2 миң сом суммасында 60 пайыз өлчөмүндө 

алдын ала төлөм жүргүзүлгөн. 

Сунуштама  

Кыргыз Республикасынын Финансы министрлигинин 2024-жылдын  

22-январындагы №1-Б буйругу менен бекитилген, “Мамлекеттик башкаруу 

секторунда бухгалтердик эсеп жана финансылык отчеттуулук жөнүндө” 

жобосунун 312-пунктунун талаптары сакталбастан, капиталдык оңдоо 

иштерин жүргүзүү боюнча түзүлгөн келишимдер боюнча 60 пайыз өлчөмүндө 

алдын ала төлөм каралып, 115 863,2 миң сомго төлөм жүргүзүүгө жол берген 

кызмат адамдарынын жоопкерчилиги каралсын. 

Аныкталды жана корутунду 

Кыргыз Республикасынын Финансы министрлиги Кыргыз 

Республикасынын Министрлер Кабинетинин 2025-жылдын 5-февралындагы 

№ 63-т тескемесин аткаруу максатында мамлекеттик башкаруу секторунун 

активдерине инвентаризация жүргүзүү жана алардын рыноктук наркын баалоо 

боюнча кызмат көрсөтүүлөрдү сатып алуу үчүн, 2025-жылдын  

8-апрелинде 396 267,9 миң сом суммасына № 250408497013782 сатып алуу 

конкурсун чектелбеген эки пакеттүү ыкмасы менен жарыялаган. Бирок 

белгиленген мөөнөттө сунуштар келип түшпөгөндүктөн, аталган конкурс 

өтпөй калды деп таанылган. 

Кайрадан, 2025-жылдын 29-майында № 250529506542705 сатып алуу 

конкурсу экинчи жолу жарыяланып, ага төмөнкү берүүчүлөр катышкан: 

1. “Бизнес-Эксперт” көз карандысыз баалоо жана талдоо борбору” 

ЖЧКсы (консорциум курамында: “Бизнес-Эксперт” ККБТБ, “Прайс Информ”, 

“Al-Star”, “Азия-Оценка”, “Славян Чыгыш баалоо борбору” ЖЧКлары); 

2. “Стандарт Групп” ЖЧКсы (консорциум: “Аверс” баалоо борбору” 

жана “Стандарт Групп” ЖЧКлары); 

3. “Терра Эксперт” мамлекеттик эмес соттук-эксперттик агенттиги” 

ЖЧКсы (консорциум: “Терра-Эксперт”, “АБН-Консальт”, “ЭРК и Ко” 

ЖЧКалары). 

Конкурстук комиссия Кыргыз Республикасынын Министрлер 

Кабинетинин 2023-жылдын 19-сентябрындагы № 489 токтому менен 

бекитилген, Мамлекеттик сатып алуулар жол-жоболорун жүргүзүү 

тартибинин 39-пунктунун 3-пунктчасына ылайык “Стандарт Групп” 

ЖЧКсынын табыштамасын четтеткен. Себеби, консорциумдун курамындагы 

“Аверс” баалоо борбору” ЖЧКсы квалификациялык талаптарга ылайык 

уставдын түп нускасынын сканерленген көчүрмөсүн, ошондой эле 

юридикалык статусун жана катталган жерин тастыктаган документтерди 

сунуштабастан, консорциумдун белгиленген талаптарына жооп берген эмес. 

Ошондой эле, “Терра Эксперт” ЖЧКсынын табыштамасы Мамлекеттик 

сатып алуулар жол-жоболорун жүргүзүү тартибинин 41-пунктуна ылайык, 

биринчи пакетке финансылык сунушун кошкондугу үчүн четтетилген. 

Белгилей кетсек, аталган компаниянын финансылык сунушу 219 707,0 миң 

сомду түзгөн. 

Конкурстун жыйынтыгы боюнча конкурстук комиссия тарабынан 

“Бизнес-Эксперт” көз карандысыз баалоо жана талдоо борбору” ЖЧКсы 

318 200,9 миң сом суммасы менен жеңүүчү деп табылып, 2025-жылдын  

5-сентябрында № 67 эки тараптуу келишим түзүлгөн. 

Аудиттин жыйынтыгында жеңүүчү деп табылган “Бизнес-Эксперт” 

ЖЧКсынын табыштамасы төмөнкү конкурстук талаптарга толук жооп 

бербегендиги аныкталган: 

1) Квалификациялык талаптарга ылайык, Кыргыз Республикасында 

салыктарды жана социалдык төгүмдөрдү төлөө боюнча милдеттенмелердин 

аткарылышын тастыктаган документтер консорциумдун курамындагы “Прайс 

Информ”, “Al-Star”, “Азия-Оценка”, “Славян Чыгыш баалоо борбору” 

ЖЧКалары тарабынан берилген эмес. Ошого карабастан, “Мамлекеттик сатып 

алуулар” Кыргыз Республикасынын Мыйзамынын  

23-беренесинин 6-пунктуна ылайык аталган Коом конкурстан четтетилген 

эмес. 

2) Конкурстук документацияда төлөө шарты катары 10% өлчөмүндө 

алдын ала төлөм жана калган сумманы жумуш бүткөрүлгөндөн кийин төлөө 

каралган. Бирок “Бизнес-Эксперт” ЖЧКсы өз табыштамасында 20% аванс, 

андан ары 40%, 20%, 10%, 5% жана акыркы 5% өлчөмүндө этаптык төлөө 

тартибин көрсөткөн. Бул шарттар Кыргыз Республикасынын Министрлер 

Кабинетинин 2023-жылдын 19-сентябрындагы № 489 токтом менен 

бекитилген Тартиптин 38-пунктунун 3-пунктчасына ылайык, сатып алуу 

документтеринде белгиленген талаптарга жооп бербегенине карабастан 

табыштама четтетилген эмес. 

3) Конкурстук документтердин 43-пунктуна ылайык, талап кылынган 

толтурулган, мөөр басылган жана кол коюлган финансылык сунуш формасы, 

лот боюнча баалардын таблицасы, кызмат көрсөтүүлөрдүн бирдиктүү 

бааларынын ведомосту жана бардык салыктар менен чыгымдарды камтыган 

смета толук көлөмдө берилген эмес. 

Натыйжада жогоруда аталган конкурстук талаптарга жооп бербегенине 

карабастан, конкурстук комиссия “Бизнес-Эксперт” көз карандысыз баалоо 

жана талдоо борбору” ЖЧКсын негизсиз жеңүүчү деп таанып, келишим 

түзүлгөн.  

Маалымат үчүн: рынокту изилдөө учурунда “Бизнес-Эксперт” ЖЧКсы 

кызмат көрсөтүүнү 292 000,0 миң сомго аткарууга даяр экендигин билдирген. 

Бирок конкурс учурунда 318 200,9 миң сом сунуштап, 26 200,9 миң сомго 

жогору баа менен жеңүүчү деп табылган. 

Ошондой эле, конкурстан четтетилген “Терра Эксперт” ЖЧКсынын 

финансылык сунушу 219 707,0 миң сомду түзүп, түзүлгөн келишимдин 

суммасынан 98 493,9 миң сомго төмөн болгон. 

Аудит субъектисинин комментарийлери № 1 тиркемеде берилет. 

Сунуштама 

Мамлекеттик башкаруу секторунун активдерине инвентаризация 

жүргүзүү жана алардын рыноктук наркын баалоо боюнча кызмат 

көрсөтүүлөрдү сатып алууда, “Мамлекеттик сатып алуулар жөнүндө” Кыргыз 

Республикасынын Мыйзамынын 1, 2, 3-беренелеринин талаптарын, ошондой 

эле Кыргыз Республикасынын Министрлер Кабинетинин  

2023-жылдын 19-сентябрындагы №489 токтому менен бекитилген, 

Мамлекеттик сатып алуулар жол-жоболорун жүргүзүү тартибин бузуу менен  

“Бизнес-Эксперт” ЖЧКсын жеңүүчү деп таанууга жана анын негизинде  

келишим түзүүгө жол берген кызмат адамдарынын жана конкурстук 

комиссиянын мүчөлөрүнүн жоопкерчилиги каралсын. 

 

Капиталдык оңдоо жана курулуш-куроо иштери 

Аныкталды жана корутунду 

“Кыргыз Республикасынын Финансы министрлигинин Баткен жана  

Ак-Суу аймактык башкармалыктары үчүн административдик имараттарды 

долбоорлоо жана куруу” объектилери боюнча 2024-жылы белгиленген 

алгачкы сметалык наркка салыштырмалуу сметалык нарк 10 235,2 миң сомго 

же 16,5 пайызга жогорулангандыгы аныкталган. 

Төмөнкү-Чүй айылында жайгашкан психикалык өнүгүүсү жетишпеген 

балдар үчүн атайын башталгыч жатак-мектебинин жер участогунда жана 

М. Разаков атындагы жетим балдар жана ата-энесинин камкордугусуз калган 

балдар үчүн Мырза-Аке айылындагы мектеп-интернатынын жер участогунда 

жаңы спорттук комплекстерди долбоорлоо жана куруу объектилери боюнча 

2024-жылы белгиленген алгачкы сметалык наркка салыштырмалуу сметалык 

нарк 108 592,7 миң сомго көбөйүп, 113,9 пайызга жогорулагандыгы 

аныкталган. 

Сунуштама 

“Кыргыз Республикасынын Финансы министрлигинин Баткен жана  

Ак-Суу аймактык башкармалыктары үчүн административдик имараттарды 

долбоорлоо жана куруу” объекттери, ошондой эле Төмөнкү-Чүй айылында 

жайгашкан психикалык өнүгүүсү жетишпеген балдар үчүн атайын башталгыч 

жатак-мектебинин жер участогунда жана М. Разаков атындагы жетим балдар 

жана ата-энесинин камкордугусуз калган балдар үчүн Мырза-Аке 

айылындагы мектеп-интернатынын жер участогунда жаңы спорттук 

комплекстерди долбоорлоо жана куруу объекттери боюнча аткарылган 

иштердин кабыл алуу актылары 2026-жылдын 1-январынан тартып  

2026-жылдын 31-декабрына чейинки мезгил үчүн жүргүзүлө турган аудиттин 

жүрүшүндө каралсын. 

Аныкталды жана корутунду 

“Бишкек шаары, Эркиндик бульвары, 58 дарегинде жайгашкан 

имараттагы ашкананы оңдоо” объектисинде контролдук өлчөөнүн 

жыйынтыгы боюнча суммасы 179,8 миң сомду түзгөн жумуштардын 

көлөмдөрү аткарылган иштердин актыларында жогорулатылып көрсөтүлгөн.  

Сунуштама 

Министрлик тарабынан “Мамлекеттик имараттар департаменти” 

мамлекеттик ишканасы менен биргеликте “Бишкек шаары, Эркиндик 

бульвары, 58 дарегинде жайгашкан имараттагы ашкананы оңдоо” объектиси 

боюнча наркы 179,8 миң сомду түзгөн жогорулатылып көрсөтүлгөн 

аткарылган иштердин көлөмүн подрядчы “Строительная компания “БАРС” 

ЖЧКсынын эсебинен республикалык бюджетке кайтаруу боюнча тиешелүү 

иш-чаралар жүргүзүлсүн. 

Аныкталды жана корутунду 

“Бишкек шаары, Эркиндик бульвары, 58, 58 “А” дарегинде жайгашкан 

мамлекеттик имараттардын аймактарын көрктөндүрүү” объектисинде 

Финансы министрлигинин өкүлдөрү тарабынан көрсөтүлгөн суммалары: 714,3 

миң сом; 50,8 миң сом; 1887,7 миң сом; 1145,3 миң сом жана  275,8  миң сом 

болгон аткарылган иштердин актыларындагы жумуштардын көлөмдөрүнүн 8 

644,7 миң сом жана 3 448,8 миң сом суммалары аткарылган иштердин 

актыларында кайталап көрсөтүлгөндүгү, ошондой эле контролдук өлчөөнүн 

жыйынтыгы боюнча жалпы суммасы 1 069,3 миң сомду түзгөн жумуштардын 

көлөмдөрү аткарылган иштердин актыларында жогорулатылып көрсөтүлгөн. 

(Аудит учурунда 150,0 миң сом республикалык бюджетке которулган). 

Сунуштама 

Министрлик тарабынан “Бишкек шаары, Эркиндик бульвары, 58, 58 “А” 

дарегектеринде жайгашкан мамлекеттик имараттардын аймактарын 

көрктөндүрүү” объектиси боюнча аткарылган жумуштардын актуалдуу 

актыларын камсыздоо, кайталанып түзүлгөн актыларды жокко чыгаруу, 

ошондой эле, 919,3 миң сом өлчөмүндөгү жумуштардын жогорулатылган 

көлөмүн подрядчы “Айтен Компани” ЖЧКсынын эсебинен республикалык 

бюджетке кайтаруу боюнча тиешелүү иш-чаралар жүргүзүлсүн.  

Аныкталды жана корутунду 

“Бишкек шаары, Эркиндик бульвары, 58, 58 “А” дарегинде жайгашкан 

мамлекеттик имараттардын аймактарын көрктөндүрүү” объектиси боюнча 

суммасы 167,2 миң сомго “Зонт садовый 3х3” аталыштагы товардык-

материалдык баалуулуктар сатып алынып, бирок “Мамлекеттик имараттар 

департаменти” мамлекеттик ишканасы тарабынан бухгалтердик эсепти 

жүргүзүү боюнча колдонуудагы талаптарга ылайык бухгалтердик эсепке 

алынган эмес.  

Аудиттин жүрүшүндө аталган товардык-материалдык баалуулуктар 

“Мамлекеттик имараттар департаменти” мамлекеттик ишканасынын 

бухгалтердик эсебине толугу менен эсепке алынды. 

Аныкталды жана корутунду 

“Бишкек шаары, Эркиндик бульвары, 58 “А” дарегинде жайгашкан 

административдик имаратты капиталдык оңдоо” объектиси боюнча 

контролдук өлчөөнүн жыйынтыгында 687,0 миң сомдук колдонуудагы 

нормативдердин коэфициенттерин жана жумуштардын көлөмү аткаруу 

иштеринин актыларында жогорулатылгандыгы, мындан тышкары аткарылган 

иштердин актыларына келишимдик сметада каралбаган жана белгиленген 

тартипте тиешелүү өзгөртүүлөр менен толуктоолор киргизилбеген иштер 

киргизилип, алардын жалпы наркы 8 566,3 миң сомду түзгөн. 

Сунуштама 

- Министрлик тарабынан “Мамлекеттик имараттар департаменти” 

мамлекеттик ишканасы менен биргеликте “Бишкек шаары, Эркиндик 

бульвары, 58 “А” дарегинде жайгашкан административдик имаратты 

капиталдык оңдоо” объектиси боюнча 687,0 миң сом өлчөмүндөгү 

колдонуудагы нормативдердин коэфициенттерин жана жумуштардын 

жогорулатылган көлөмдөрү подрядчы “Нукер Строй Курулуш” ЖЧКсынын 

эсебинен республикалык бюджетке кайтаруу боюнча тиешелүү иш-чаралар 

жүргүзүлсүн. 

- Аткарылган иштердин актыларында көрсөтүлгөн жумуштардын 

түрлөрүнүн жана көлөмдөрүнүн келишимдик сметада каралган 

көрсөткүчтөргө толук шайкеш келүүсү камсыздалсын.  

- Капиталдык оңдоо иштерин жүргүзүүдө келишимдик сметада 

каралбаган кошумча жумуштарды аткаруу зарылчылыгы келип чыккан 

учурларда, белгиленген тартипте сметалык документтерге тиешелүү 

өзгөртүүлөрдү жана толуктоолорду киргизилген сметалык документтер менен 

таризделип, мыйзамдарда белгиленген тартипте бекитилсин. 

Аныкталды жана корутунду 

 “Ысык-Көл облусунун Тоң районундагы Ак-Булуң айылына пансионат 

куруу” объектиси боюнча Кыргыз Республикасынын Финансы министрлиги 

менен “Кыргызкурулушсервис” мамлекеттик ишканасынын ортосунда  

2025-жылдын 10-сентябрында долбоорлоо жана куруу иштерин аткарууга  

3 001 104,7 миң сом суммасында түзүлгөн №69 келишим капиталдык 

салымдардын көлөмүн аныктоочу жана курулушту каржылоону ачууга негиз 

болгон, белгиленген тартипте бекитилген жыйынды сметалык эсеп 

(курулуштун эсептик наркын ырастоочу документ) жок болгон шартта 

түзүлгөндүгү аныкталган. 

Сунуштама 

- Курулуш объектилери боюнча долбоорлоо жана курулуш этаптарын 

айкалыштыруу жолу менен иштерди аткарууда, “Шаар куруу жана 

архитектура жөнүндө” Кыргыз Республикасынын Мыйзамынын талаптарын 

жана Кыргыз Республикасынын аймагында курулуштун наркын аныктоо 

боюнча усулдук көрсөтмөлөрдүн 4.71-пунктунун жоболорунун талаптарын  

сактоо менен, подряддык келишимдер түзүлгөнгө чейин курулуш объектилери 

боюнча капиталдык салымдардын жалпы көлөмүн аныктоочу жана курулуш 

иштерин каржылоону ачууга негиз болгон жыйынды сметалык эсептер 

белгиленген тартипте милдеттүү түрдө иштелип чыгып, бекитилиши камсыз 

кылынсын. 

- Мындан ары бюджеттик каражаттарды натыйжалуу жана максаттуу 

пайдаланууну камсыз кылуу максатында, курулуш объектилери боюнча 

сметалык документтердин толук көлөмдө даярдалышы, ошондой эле, 

подряддык келишимдер түзүлгөнгө чейин белгиленген тартипте бекитилиши 



 

 

19 
 

камсыз кылынсын. 
 

Баалуу металлдар департаменти 

Аныкталды жана корутунду  

“Мамлекеттик жарандык кызмат жана муниципалдык кызмат жөнүндө” 

Кыргыз Республикасынын Мыйзамынын 24-беренесинин талаптары, ошондой 

эле Баалуу металлдар департаментинин 2022-жылдын  

31-майындагы № 11-п буйругу менен бекитилген, “Сый акы жана 

компенсациялык төлөмдөр жөнүндө” жобонун талаптары сакталбасан, башкы 

адис Б.К. Кожоевге сөгүш түрүндөгү тартиптик жаза колдонулган мезгилде 

(алты ай ичинде) негизсиз 33,2 миң сом өлчөмүндө ашыкча сый акы төлөнгөн. 

Сунуштама 

Кыргыз Республикасынын Финансы министрлигине: 

Башкы адис Б.К. Кожоевге сөгүш түрүндөгү тартиптик жаза 

колдонулган мезгилде (алты ай ичинде) негизсиз 33,2 миң сомго ашыкча сый 

акы төлөөгө жол берген жооптуу кызмат адамдардын жоопкерчилиги 

каралсын. 

Аныкталды жана корутунду 

Баалуу металлдар департаментинин 2025-жылдын 16-июлундагы  

№ 25-б буйругу менен бекитилген, “Атайын эсептин каражаттарын түзүү жана 

пайдалануу тартиби жөнүндө” жобого ылайык, атайын эсептин 

каражаттарынын эсебинен башка чыгымдар менен катар командировкалык 

чыгымдарды каржылоо каралган. 

Ошого карабастан, Департаменттин атайын эсептин каражаттары 

боюнча сметасында командировкалык чыгымдар үчүн 1 000,0 миң сом 

өлчөмүндө каражат каралганына жана аларды пайдалануу мүмкүнчүлүгү 

болгонуна карабастан, бюджеттик каражаттарды үнөмдөө чаралары 

көрүлбөстөн, бюджеттик сметанын эсебинен 1 108,4 миң сомду түзгөн (анын 

ичинде чет өлкөгө иш сапар 885,4 миң сом) командировкалык чыгымдар 

жүргүзүлгөн. (Аудит учурунда Департамент тарабынан өз ыктыяры менен  

2026-жылдын 19-февралындагы №12, 20-февралындагы № 13 төлөм 

тапшырмалары менен 1 000,0 миң сом республикалык бюджетке 

которулган). 

Сунуштама 

Кыргыз Республикасынын Финансы министрлигине: 

Командировкалык жана башка чыгымдарды каржылоодо атайын эсепте 

каралган каражаттардын жетиштүүлүгүн биринчи кезекте эске алып, 

бюджеттик каражаттарды үнөмсүз жана негизсиз пайдаланууга жол 

берилбесин. 

 

 

Мамлекеттик сатып алуулар департаменти 

Аныкталды жана корутунду 

Кыргыз Республикасынын Министрлер Кабинетинин 2025-жылдын  

2-сентябрындагы № 550 токтому менен бекитилген, “Укук бузуулардын 

бирдиктүү реестри” автоматташтырылган маалыматтык системасы аркылуу 

алынган айып пулдардын суммаларын түзүү жана пайдалануу тартибинин  

11-пунктунун талаптарына ылайык, алынган айып пулдардын суммасынын 

13% өлчөмү материалдык-техникалык базаны чыңдоого жана кызматкерлерди 

стимулдаштырууга багытталууга тийиш болсо да,  

2025-жылы түшкөн 1 096,3 миң сом суммасындагы акча каражаты 

материалдык-техникалык камсыздоого жумшалбастан, бекитилген чыгымдар 

сметасы түзүлбөстөн, толугу менен кызматкерлерге материалдык сый акы 

катары төлөнүп берилген. 

Мындан тышкары, Департаменттин кызматкерлерди сыйлоо боюнча 

жобосу Министрлер Кабинетинин токтому менен бекитилген, “Укук 

бузуулардын бирдиктүү реестри” автоматташтырылган системасы аркылуу 

алынган айып пулдарды түзүү жана пайдалануу тартибинин талаптарына 

толук шайкеш келтирилбестен иштелип чыккан. 

Сунуштама 

Кыргыз Республикасынын Финансы министрлигине: 

Кыргыз Республикасынын Министрлер Кабинетинин 2025-жылдын  

2-сентябрындагы № 550 токтому менен бекитилген, “Укук бузуулардын 

бирдиктүү реестри” автоматташтырылган маалыматтык системасы аркылуу 

алынган айып пулдардын суммаларын түзүү жана пайдалануу тартибинин 

талаптарына ылайык, айып пулдардан түшкөн каражаттарды максаттуу 

багыттарга пайдаланууну, каражаттарды пайдаланууда бекитилген чыгымдар 

сметасын милдеттүү түрдө түзүү, ошондой эле Мамлекеттик сатып алуулар 

департаментинин сыйлоо боюнча ички ченемдик актысын Министрлер 

Кабинетинин аталган Тартибинин талаптарына толук шайкеш келтирүү 

камсыз кылынсын.  

Аныкталды жана корутунду 

Кыргыз Республикасынын Финансы министрлигине караштуу 

Мамлекеттик сатып алуулар порталы материалдык эмес актив катары эсепке 

алынган. Ошол эле учурда, порталдын функционалдык мүмкүнчүлүктөрүн 

кеңейтүү максатында “Инфосистемс” мамлекеттик ишканасы менен келишим 

түзүлүп, анын негизинде программалык камсыздоонун жаңы элементтери 

(модулдар, программалык код, маалымат базасы жана интеграциялык 

чечимдер) иштелип чыккан. 

Иштелип чыккан программалык продукт өзүнүн экономикалык маңызы 

боюнча узак мөөнөткө пайдаланылуучу жана мамлекеттик органга менчик 

укугу менен таандык болгон материалдык эмес актив катары 

чагылдырылбастан, 5 356,4 миң сом суммасындагы чыгымдар туура эмес 

классификацияланып, экономикалык классификациянын 2215 “Башка кызмат 

көрсөтүүлөр” беренеси боюнча чагылдырылган.  

Аудит учурунда тиешелүү оңдоочу бухгалтердик жазуулар жүргүзүлүп, 

аталаган программалык продукт материалдык эмес актив катары баланска 

алынып, мекеменин активдери 5 356,4 миң сомго көбөйтүлдү. 

Сунуштама  

Кыргыз Республикасынын Финансы министрлигине: 

Мындан ары түзүлгөн программалык продукт боюнча менчик укугун 

Кыргыз Республикасынын Финансы министрлигине белгиленген тартипте өз 

убагында тариздөө практикасы камсыз кылынсын. Мамлекеттик маалыматтык 

системалар боюнча жүргүзүлгөн иштерди материалдык эмес актив катары өз 

убагында таануу жана бухгалтердик эсепте туура чагылдыруу боюнча ички 

көзөмөл күчөтүлсүн.   

 

Мамлекеттик сатып алуулар департаментинин алдындагы “Сатып 

алуулар борбору” мамлекеттик мекемеси 

Аныкталды жана корутунду  

Кыргыз Республикасынын Министрлер Кабинетинин 2025-жылдын  

24-мартындагы № 143 токтомун аткаруу максатында, Сатып алуулар 

борборунун 2025-жылдын 18-апрелиндеги № 38/ОД буйругу менен 

бекитилген, кызматкерлердин эмгектин татаалдыгы, сапаты, натыйжасы, 

кесиптик демилге көрсөткөндүгү жана ченемделбеген иш режими үчүн 

үстөктү эсептөөнүн жана төлөөнүн Типтүү тартибинин 14-пунктунун 

талаптары сакталбастан, пайыздык үстөктүн өлчөмү Сатып алуулар 

борборунун директорунун тиешелүү буйруктары менен бекитилбестен,  

2025-жылдын апрель-декабрь айларында жалпы 1 168,0 миң сом суммасында 

үстөк эсептелип, төлөнүп берилген. 

Сунуштама  

Кыргыз Республикасынын Финансы министрлигине: 

“Сатып алуулар борбору” мамлекеттик мекемесинин 2025-жылдын  

18-апрелиндеги № 38/ОД буйругу менен бекитилген, кызматкерлердин 

эмгектин татаалдыгы, сапаты, натыйжасы, кесиптик демилге көрсөткөндүгү 

жана ченемделбеген иш режими үчүн үстөктү эсептөөнүн жана төлөөнүн 

Типтүү тартибинин (14-пункт) талаптарынын аткарылышы камсыз кылынсын 

жана мындан ары пайыздык үстөктүн өлчөмүн белгилөөдө бузууларга жол 

бербөө үчүн ички контролдук механизмдер күчөтүлүп, жооптуу кызмат 

адамдарынын жоопкерчилиги каралсын. 

Аныкталды жана корутунду  

Сатып алуулар борборунун 2023-жылдын 1-сентябрындагы № 1 

“Квалификациялык талаптарды бекитүү жөнүндө” буйругунун (тиркемесинин 

1-4-пункттары) талаптары сакталбастан, Борбордун каржылык пландаштыруу 

жана бухгалтердик эсеп бөлүмүнүн жетектөөчү адиси кызмат ордуна жогорку 

экономикалык билими жок Жуманалиев Рыскул Бекиевич дайындалып (2024-

жылдын 19-декабрынан тартып), кадрларды тандоо жана кызмат орундарына 

дайындоо жол-жобосунда бекитилген квалификациялык талаптардын 

талаптагыдай сакталган эмес. Натыйжада, квалификациялык талаптарга жооп 

бербеген кызматкерге  

2025-жыл ичинде 918,5 миң сом өлчөмүндө эмгек акы эсептелип, төлөнүп 

берилген.  

Аудиттин жүрүшүндө, Сатып алуулар борборунун 2026-жылдын  

31-мартындагы № 32/ЛС буйругуна ылайык, Сатып алуулар борборунун 

каржылык пландаштыруу жана бухгалтердик эсеп бөлүмүнүн жетектөөчү 

адиси Жуманалиев Рыскул Бекиевич, өз арызынын негизинде 2026-жылдын 31-

мартынан тартып кызмат ордунан  бошотулду. 

Сунуштама 

Сатып алуулар борборунда кадрларды тандоо жана кызмат орундарына 

дайындоо жол-жобосунда бекитилген квалификациялык талаптардын 

талаптагыдай милдеттүү түрдө сакталышы камсыз кылынсын. 

Борборлоштурулган мамлекеттик сатып алуулар боюнча 

Аныкталды  жана корутунду 

Аудит жүргүзүлгөн мезгилде Сатып алуулар борбору тарабынан 

мамлекеттик сатып алууларды уюштурууда техникалык тапшырмаларды 

(техникалык спецификацияларды) даярдоодо шаблондук мамиле жана 

мазмундук кемчиликтер орун алган. Тактап айтканда, сатып алуучу уюмдар 

тарабынан даярдалган табыштамаларда шаблондук маалыматтар колдонулган, 

жабдуулардын өндүрүмдүүлүгүнө, энергияны үнөмдөө көрсөткүчтөрүнө, 

кепилдик мөөнөтүнө жана сатуудан кийинки тейлөө шарттарына карата 

талаптар белгиленген эмес. Ошону менен катар техникалык тапшырмалар 

айрым учурларда негизсиз ашыкча деталдаштырылган. 

Аудиттин жүрүшүндө №250214490634914 (лоттор №49, №59, №63, 

№69), №250408499857894 (лоттор №10, №11, №28), №250428503844547 

(лоттор №9, №44, №55), №250512504673281 (лоттор №13, №38, №68), 

№250611510492698 (лот №7), №250827521701918 (лоттор №62, №64, №65, 

№78, №81), №251024531015049 (лот №4), №251021531780897 (лоттор №14, 

№15, №94, №95), №251006528885339 (лот №31) жана №251118536519192 

(лоттор №33, №103) мамлекеттик сатып алууларында 27 сатып алуучу уюм 

тарабынан жалпы суммасы 4 699,9 миң сомду түзгөн компьютердик 

жабдуулар техникалык спецификацияларда көрсөтүлгөн талаптарга жооп 

бербеген техникалык мүнөздөмөлөр менен сатып алынган.  

Мындан тышкары, жалпы суммасы 5 828,6 миң сомду түзгөн 

компьютердик жабдуулар боюнча жарыяланган техникалык 

спецификацияларда бүгүнкү күндө өндүрүштөн чыгарылган (токтотулган) 

жана техникалык жактан эскирген компоненттер, анын ичинде процессорлор 

көрсөтүлгөн. (Маалымат №2 жана №3 тиркемелерде берилет). 

Мисалы, Intel Core i3-3220 процессору 2012-жылы чыгарылган жана ал 

боюнча техникалык колдоо менен тейлөө мөөнөтү 2019-жылдын  

31-декабрында аяктаган. Intel Core i3-4130 процессору болсо 2013-жылдын III 

кварталында чыгарылып, техникалык колдоо жана тейлөө мөөнөтү  

2021-жылдын 30-июнунда аяктаган. Мындан тышкары, көрсөтүлгөн 

видеокарталар заманбап операциялык системалар үчүн драйвердик колдоого 

ээ эмес, 8 GB көлөмүндөгү оперативдик эс тутум учурдагы талаптар үчүн 

жетишсиз болуп саналат. Ошондой эле 400 Вт кубаттуулуктагы электр менен 

камсыздоо блогу жана H61 чипсетиндеги материнская плата сыяктуу 

компоненттердин пайдалануу мөөнөтү өтүп кеткендиктен, алардын 

ишенимдүүлүгү төмөндөп, иштен чыгуу тобокелдиги жогорулайт. 

Аудиттин пикири боюнча, көрсөтүлгөн техникалык спецификацияларда 

каралган компьютердик жабдуулар өндүрүштөн чыгарылган жана рынокто 

жеткиликтүү болбогондуктан, аларды сатып алуу иш жүзүндө мүмкүн эмес. 

Мындай жагдай мамлекеттик сатып алууларга потенциалдуу берүүчүлөрдүн 

катышуусун негизсиз чектеп, атаандаштык чөйрөсүнө терс таасирин тийгизүү 

жана сатып алуулардын натыйжалуулугун төмөндөтүү тобокелдигин жаратат. 

Корутунду 
Жогоруда көрсөтүлгөн жагдайлар “Мамлекеттик сатып алуулар 

жөнүндө” Кыргыз Республикасынын Мыйзамынын 1-беренесинин  

3-бөлүгүнүн 2 жана 3-пункттарында белгиленген мамлекеттик сатып 

алуулардын атаандаштык, ачык-айкындуулук, берүүчүлөр үчүн бирдей 

мүмкүнчүлүктөрдү камсыз кылуу жана натыйжалуулук принциптерине 

ылайык келбейт. 

Ошондой эле, мамлекеттик сатып алуу жөнүндө документтерде каралган 

компьютердик жабдуулардын техникалык спецификациясы менен 

мамлекеттик сатып алуу келишиминде көрсөтүлгөн техникалык 

спецификациянын ортосунда олуттуу айырмачылык аныкталган. Тактап 

айтканда, сатып алуу предметинин негизги бөлүктөрүнүн бири болуп саналган 

процессор документтерде ар башка техникалык мүнөздөмөлөр менен 

көрсөтүлгөн. Натыйжада, жеткирилген сатып алуу предмети сатып алуу 

документациясында белгиленген талаптарга шайкеш келбей калган, бул 

“Мамлекеттик сатып алуулар жөнүндө” Кыргыз Республикасынын 

Мыйзамынын 26-беренесинин 4-бөлүгүнүн 2-пунктуна ылайык олуттуу 

четтөө болуп саналат. 

Мындан тышкары, Кыргыз Республикасынын Министрлер 

Кабинетинин 2023-жылдын 19-сентябрындагы № 489 токтому менен 

бекитилген, Мамлекеттик сатып алуулар жол-жоболорун жүргүзүү 

тартибинин 20 жана 25-пункттарына ылайык, техникалык спецификациялар 

сатып алуу предметин объективдүү, так жана функционалдык, техникалык 

жана сапаттык көрсөткүчтөрдүн негизинде мүнөздөөгө тийиш. 

Аудиттин жүрүшүндө аныкталган техникалык спецификациялардагы 

айырмачылыктар мамлекеттик сатып алуу жөнүндө документтер менен 

мамлекеттик сатып алуу келишиминин ортосунда талап кылынган шайкештик 

камсыздалбаганын көрсөтөт. Бул жагдай жогоруда көрсөтүлгөн ченемдик 

укуктук актылардын талаптарына ылайык келбейт. 

Маалымат үчүн: Intel Corporation компаниясынын расмий ARK 

маалымат базасындагы маалыматка ылайык, Intel Core i3-3220 жана Intel Core 

i3-4130 процессорлору “Discontinued” (өндүрүштөн чыгарылган) статусуна ээ. 

Ошондой эле Intel Core i3-3220 процессор боюнча техникалык колдоо жана 

тейлөө мөөнөтү (End of Servicing Lifetime) 2019-жылдын  

31-декабрында, ал эми Intel Core i3-4130 процессору боюнча техникалык 

колдоо жана тейлөө мөөнөтү 2021-жылдын 30-июнунда аяктагандыгы 

көрсөтүлгөн. 

Демек, Intel Core i3-3220 жана Intel Core i3-4130 процессорлору учурда 

өндүрүштөн чыгарылган (токтотулган), техникалык колдоо мөөнөтү аяктаган 

жана заманбап талаптарга жооп бербеген эскирген жабдык болуп эсептелет.  

Маалымат булагы: Intel Corporation компаниясынын расмий ARK 

маалымат базасы.  
- (https://www.intel.com/content/www/us/en/products/sku/65693/intel-core-i33220-processor-

3m-cache-3-30-ghz/specifications.html?utm_source=chatgpt.com) 

- (https://www.intel.com/content/www/us/en/products/sku/75016/intel-h81-chipset/support.html). 

Сунуштама 

- Техникалык тапшырмаларды (техникалык спецификацияларды) 

даярдоонун сапатын жогорулатуу жана аларды рыноктун учурдагы 

талаптарына ылайык иштеп чыгуу камсыз кылынсын. 

- Өндүрүштөн чыгарылган жана техникалык жактан эскирген 

жабдууларды жана компоненттерди техникалык спецификацияларга 

киргизүүгө жол берилбесин. 

- “Мамлекеттик сатып алуулар жөнүндө” Кыргыз Республикасынын 

Мыйзамынын жана Кыргыз Республикасынын Министрлер Кабинетинин 

2023-жылдын 19-сентябрындагы №489 токтому менен бекитилген, 

Мамлекеттик сатып алууларды жүргүзүүнүн тартибинин талаптарынын 

бузулушуна жол берген (сатып алуучу уюмдардын тизмеси № 2 жана 

3тиркемелерде берилет) Сатып алуу борборунун жооптуу кызмат 

адамдарынын жоопкерчилиги каралсын. 

- Мамлекеттик сатып алууларда техникалык спецификациялардын 

талаптарына жооп бербеген жана өндүрүштөн чыгарылган компьютердик 

жабдууларды сатып алуулар боюнча аудиттин материалдары Кыргыз 

Республикасынын Башкы прокуратурасына укуктук баа берүү үчүн 

жөнөтүлсүн. 

Аныкталды  

Айрым бюджеттик мекемелер тарабынан компьютердик техникаларды 

сатып алууда “Мамлекеттик сатып алуулар жөнүндө” Кыргыз 

Республикасынын Мыйзамынын 28-беренесинин 4-бөлүгүнүн талаптары 

сакталган эмес. Натыйжада мамлекеттик бюджеттин каражаттары 

жалпысынан 1 548,0 миң сом өлчөмүндө натыйжасыз чыгымдалган. 

1. Кыргыз Республикасынын Улуттук телерадио корпорациясы  

2025-жылдын 14-февралында 50 даана компьютер сатып алуу боюнча 

№250214490634914 мамлекеттик сатып алуу (лот №6) жарыяланган. Сатып 

алууга жалпысынан 20 катышуучу, анын ичинде аталган лот боюнча  

2 берүүчү катышкан. Баалоонун жыйынтыгында бир гана катышуучу 

квалификациялык талаптарга жооп берген, бирок сунушталган товарлар 

техникалык спецификациянын талаптарына (материнская плата менен электр 

менен камсыздоо блогунун шайкеш келбеши жана видеокартанын жоктугу) 

жооп бербегендиктен сатып алуу жокко чыгарылган. Анын сунуштаган баасы 

1 995,0 миң сомду түзгөн. 

Аталган мамлекеттик сатып алууну баалоо  2025-жылдын 24-мартында 

https://www.intel.com/content/www/us/en/products/sku/65693/intel-core-i33220-processor-3m-cache-3-30-ghz/specifications.html?utm_source=chatgpt.com
https://www.intel.com/content/www/us/en/products/sku/65693/intel-core-i33220-processor-3m-cache-3-30-ghz/specifications.html?utm_source=chatgpt.com
https://www.intel.com/content/www/us/en/products/sku/75016/intel-h81-chipset/support.html

аяктаган. Бирок баалоо жол-жобосу аяктай электе, тактап айтканда  

2025-жылдын 17-мартында, №250317496087379 мамлекеттик сатып алуу (лот 

№2) кайрадан жарыяланып, техникалык спецификациялар өзгөртүүсүз 

калтырылган. 

Бул жагдай Мыйзамдын 28-беренесинин 4-бөлүгүнүн талаптарына 

каршы келет, анткени сатып алуу жокко чыгарылган учурда сатып алуучу уюм 

техникалык спецификацияларды кайра карап чыгууга милдеттүү. Бирок 

техникалык спецификациялар кайра каралбастан, Мыйзамдын  

17-беренесинин 3-бөлүгүнүн 16-пунктунун негизинде 2025-жылдын  

1-апрелинде “ПроИнт” ЖЧКсы менен №41/2025 бир булактан сатып алуу 

келишими 3 312,0 миң сомго (50 даана × 66 240 сом) түзүлгөн. 

Натыйжада бир даана компьютердин пландалган баасы 40 000 сом 

болгон учурда иш жүзүндө 66 240 сомдон сатылып алынып, мамлекеттик 

бюджетке 1 312,0 миң сом өлчөмүндө ашыкча чыгым келтирилген. 

2. Кыргыз Республикасынын Президентинин Иш башкармалыгы  

2025-жылдын 14-февралында 3 даана компьютер сатып алуу боюнча 

№250214490634914 мамлекеттик сатып алуу (лоттор №12 жана №37) 

жарыяланган. Сатып алууга жалпысынан 20 катышуучу катышканы менен, 

көрсөтүлгөн лоттор боюнча бир дагы берүүчү катышкан эмес. 

Аталган мамлекеттик сатып алууну баалоо  2025-жылдын 24-мартында 

аяктаган. Бирок баалоо жол-жобосу аяктай электе, тактап айтканда  

2025-жылдын 17-мартында №250317496087379 мамлекеттик сатып алуу 

(лоттор №4 жана №7) кайра жарыяланып, техникалык спецификациялар 

өзгөртүүсүз калтырылган. Кайра жарыяланган сатып алууда да көрсөтүлгөн 

лоттор боюнча берүүчүлөр катышкан эмес. 

Ошого карабастан, техникалык спецификациялар кайра каралбастан, 

Мыйзамдын 17-беренесинин 3-бөлүгүнүн 16-пунктунун негизинде  

2025-жылдын 16-апрелинде “ТехноСмарт” ЖЧКсы менен №177 бир булактан 

сатып алуу келишими 686,0 миң сомго (2 даана × 228 000 сом жана 1 даана × 

230 000 сом) түзүлгөн. 

Натыйжада пландалган наркы 450,0 миң сом болгон 3 даана компьютер 

иш жүзүндө 686,0 миң сомго сатып алынып, мамлекеттик бюджеттин 

каражаттары 236,0 миң сом өлчөмүндө ашыкча чыгымдалган. 

Корутунду 

Айрым бюджеттик мекемелер тарабынан компьютердик техникаларды 

сатып алууда “Мамлекеттик сатып алуулар жөнүндө” Кыргыз 

Республикасынын Мыйзамынын 28-беренесинин 4-бөлүгүнүн талаптары 

сакталган эмес. Тактап айтканда, жокко чыгарылган сатып алуулардан кийин 

техникалык спецификациялар кайра каралбастан, бир булактан сатып алуу 

жүргүзүлгөн. Натыйжада компьютердик техникаларды сатып алууда 

мамлекеттик бюджеттин каражаттары жалпы 1 548,0 миң сом өлчөмүндө 

натыйжасыз чыгымдалган. 

Сунуштама 

- Мамлекеттик сатып алууларды жүргүзүүдө “Мамлекеттик сатып 

алуулар жөнүндө” Кыргыз Республикасынын Мыйзамынын талаптарынын 

бузулушуна жол берген сатып алуучу уюмдардын жетекчилерин жана Сатып 

алуу борборунун жооптуу кызмат адамдарын жоопкерчиликке тартуу 

маселеси  каралсын. 

- Борборлоштурулган мамлекеттик сатып алууларда аныкталган 

бузуулар боюнча аудиттин материалдары Кыргыз Республикасынын Башкы 

прокуратурасына укуктук баа берүү үчүн жөнөтүлсүн. 

Аныкталды  

Аудиттин жүрүшүндө Сатып алуулар борборунун ишмердигинде 

төмөнкүдөй кемчиликтер аныкталган: 

1. Кыргыз Республикасынын Министрлер Кабинетинин 2023-жылдын 

19-сентябрындагы №489 токтому менен бекитилген, Мамлекеттик сатып 

алуулар жол-жоболорун жүргүзүү тартибинин 138 жана 139-пункттарында 

каралган талаптар, атап айтканда, товарлардын, жумуштардын жана кызмат 

көрсөтүүлөрдүн техникалык спецификацияларын иштеп чыгууда рынокту 

жана бааларды изилдөө, талдоо жана мониторинг жүргүзүү боюнча талаптар 

талаптагыдай деңгээлде аткарылган эмес. 

2. Мамлекеттик сатып алуулар порталынын учурдагы функционалдык 

мүмкүнчүлүктөрү “Мамлекеттик сатып алуулар жөнүндө” Кыргыз 

Республикасынын Мыйзамында жана Кыргыз Республикасынын Министрлер 

Кабинетинин 2023-жылдын 19-сентябрындагы №489 токтому менен 

бекитилген, Мамлекеттик сатып алуулар жол-жоболорун жүргүзүү 

тартибинде белгиленген айрым талаптарды толук кандуу ишке ашырууга 

мүмкүндүк бербейт. 

3. Сатып алуулар борбору менен сатып алуучу уюмдардын ортосундагы 

өз ара аракеттенүү тартибин жөнгө салуучу ченемдик укуктук акт иштелип 

чыккан эмес. Тактап айтканда, өтүнмөлөрдү берүү форматы жана мөөнөттөрү, 

техникалык спецификациялардын актуалдуулугун камсыз кылуу, 

документтерди кайтаруу тартиби жана мөөнөттөрү, техникалык 

спецификацияларды даярдоо үчүн жоопкерчилик, келишимдердин 

аткарылышын көзөмөлдөө жана отчеттуулук маселелери тиешелүү деңгээлде 

жөнгө салынган эмес. 

Корутунду 

Аудиттин жыйынтыгы боюнча Сатып алуулар борборунун 

ишмердигинде мамлекеттик сатып алууларды уюштуруунун жана өткөрүүнүн 

сапатына таасир этүүчү уюштуруучулук, ченемдик жана техникалык 

мүнөздөгү кемчиликтер орун алган. 

Атап айтканда, рыноктук изилдөөлөрдүн жана баа талдоолорунун 

жетишсиз жүргүзүлүшү, мамлекеттик сатып алуулар порталынын 

функционалдык чектөөлөрү, ошондой эле Сатып алуулар борбору менен 

сатып алуучу уюмдардын өз ара аракеттенүү тартибинин так 

аныкталбагандыгы сатып алуу жол-жоболорунун натыйжалуулугуна, ачык-

айкындуулугуна жана мыйзам талаптарынын толук сакталуусуна терс 

таасирин тийгизүүдө. 

Сунуштама 

1. Кыргыз Республикасынын Министрлер Кабинетинин 2023-жылдын 

19-сентябрындагы №489 токтому менен бекитилген, Мамлекеттик сатып 

алуулар жол-жоболорун жүргүзүү тартибинин талаптарын жетекчиликке алуу 

жана алардын так сакталышы камсыз кылынсын. 

2. “Мамлекеттик сатып алуулар жөнүндө” Кыргыз Республикасынын 

Мыйзамынын жана Кыргыз Республикасынын Министрлер Кабинетинин 

2023-жылдын 19-сентябрындагы №489 токтому менен бекитилген, 

Мамлекеттик сатып алуулар жол-жоболорун жүргүзүү тартибинин 

талаптарына толук шайкеш келтирүү максатында, мамлекеттик сатып алуулар 

порталын өркүндөтүү боюнча Кыргыз Республикасынын Финансы 

министрлигине караштуу Мамлекеттик сатып алуулар департаментинин 

жетекчилиги астында “Инфосистемс” мамлекеттик ишканасы менен 

биргеликте иш-чаралар планын иштеп чыгуу, бекитүү жана аны ишке ашыруу 

аркылуу порталдын функционалдык мүмкүнчүлүктөрүнүн мыйзам 

талаптарына ылайык келүүсү камсыз кылынсын. 

3. Сатып алуулар борбору менен сатып алуучу уюмдардын ортосунда 

мамлекеттик сатып алуу жол-жоболорун жүргүзүүдө өз ара аракеттенүүнүн 

тартибин аныктаган регламентти иштеп чыгуу жана бекитүү маселеси 

каралсын. 

4. Кыргыз Республикасынын Финансы министрлигине караштуу 

Мамлекеттик сатып алуулар департаментинин алдындагы “Сатып алуулар 

борбору” мамлекеттик мекемесинин ишинин натыйжалуулугун анын жүзөгө 

ашырып жаткан ишмердүүлүгүнүн белгиленген максаттарга, милдеттерге 

жана ыйгарым укуктарга шайкештиги жагынан изилдөө жүргүзүлсүн. 

Изилденген материалдардын жыйынтыгы боюнча Кыргыз Республикасынын 

Министрлер Кабинетине аталган мекеменин функцияланышы, 

реформаланышы же жоюлушу жөнүндө тиешелүү сунуштар даярдалып 

киргизилсин. 

 

“Инфосистемс” мамлекеттик ишканасы 

Аныкталды жана корутунду  

Кыргыз Республикасынын Президентинин Администрациясынын  

2025-жылдын февраль-май айларында өткөрүлгөн жыйындарында 

маалыматтык түзүмдөрдү иштеп чыгуу боюнча жумуштардын наркын 

баалоонун бирдиктүү методикасын иштеп чыгуу жана макулдашуу 

тапшырылган. Бирок бүгүнкү күнгө чейин аталган методика иштелип чыккан 

эмес. Бул жагдай “Инфосистемс” МИ менен буюртмачылардын ортосунда 

жумуштардын наркын тактоого тоскоолдук жаратып, негизсиз чыгымдар 

камтылган учурда бюджеттик каражаттардын ашыкча чыгымдалышына, ал 

эми реалдуу чыгымдар толук эске алынбаган учурда ишкананын финансылык 

абалына терс таасирин тийгизүү тобокелчилигин жаратат. 

Сунуштама 

Кыргыз Республикасынын Финансы министрлигине: 

Маалыматтык түзүмдөрдү иштеп чыгуу боюнча жумуштардын наркын 

баалоонун бирдиктүү методикасын кызыкдар мамлекеттик органдар менен 

макулдашуу жолу аркылуу иштеп чыгып, бекитүү жана бюджеттик пландоодо 

жана каржылоодо колдонууга киргизүү маселеси каралсын.  

Аныкталды жана корутунду 

Кыргыз Республикасынын Министрлер Кабинетинин 2024-жылдын  

22-ноябрындагы № 750-Р тескемеси менен “Инфосистемс” МИ Финансы 

министрлигинин жана анын түзүмдөрүнүн маалыматтык системаларын иштеп 

чыгуу, жаңылоо жана техникалык коштоо боюнча кызмат көрсөтүүчү катары 

аныкталган.  

Ошол эле учурда, “Окуу борбору” ММ тарабынан материалдык-

техникалык жана кадрдык мүмкүнчүлүктөр жетишсиз болгон шартта видео 

ролик тартуу кызматы 2 895,0 миң сомго субподрядчы аркылуу аткаруу үчүн 

“Инфосистемс” МИге жүктөлгөн. Натыйжада ишкана кызматты өз алдынча 

аткарбастан, каражатты толугу менен жеке ишкер Ч. Аскатка өткөрүп берип, 

ортомчу катары гана катышкан. 

Бул операциянын натыйжасында 2 895,0 миң сомдон 12% КНС (347,4 

миң сом) жана 2% сатуудан салык (57,9 миң сом) эсептелип, жалпы 405,3 миң 

сом кошумча салыктык жүктөм түзүлгөн. 

Жыйынтыгында, ишкананын субподряддык схема аркылуу ортомчу 

катары иш алып баруусу уставдык принциптерге толук шайкеш келбей, 

кошумча салыктык чыгымдардын пайда болушуна алып келген. 

Сунуштама  

Кыргыз Республикасынын Финансы министрлигине: 

- Кыргыз Республикасынын Министрлер Кабинетинин 2024-жылдын  

22-ноябрындагы № 750-Р тескемеси менен “Инфосистемс” МИге жүктөлгөн 

функцияларды ишке ашыруунун уставдык принциптерге (чарбалык эсеп, 

өзүн-өзү каржылоо) жана Жарандык кодекстин талаптарына шайкештиги 

кайрадан каралсын.  

- “Инфосистемс” МИнин мамлекеттик тапшырмаларды аткарууда 

ортомчу катары катышуусун чектөө жана иштерди өз алдынча аткаруу 

мүмкүнчүлүгүн камсыз кылуу боюнча чаралар көрүлсүн. 

Аныкталды жана корутунду 

Кыргыз Республикасынын Министрлер Кабинетинин 2021-жылдын  

19-октябрындагы № 224 токтому менен бекитилген, “Инфосистемс” МИнин 

уставына ылайык, Ишкананын түзүмү жана штаттык ырааттамасы 

мамлекеттик башкаруу органы менен макулдашуу боюнча Ишкананын 

директору тарабынан бекитилүүгө тийиш. 

Кийинчерээк, Кыргыз Республикасынын Министрлер Кабинетинин 

2025-жылдын 11-июлундагы № 407 токтомунун редакциясына ылайык, 

Ишкананын уставына өзгөртүү киргизилип, анда мамлекеттик ишкананын 

түзүмүн жана штаттык ырааттамасын макулдашуу тартиби өзгөртүлгөн. 

Тактап айтканда, мындан ары мындай маселелер мамлекеттик мүлктү 

башкаруу чөйрөсүндөгү ыйгарым укуктуу орган менен макулдашуу аркылуу 

жүргүзүлүшү керектиги белгиленген. Бирок, жаңы уставда белгиленген 

тартипке ылайык, ишкананын түзүмү жана штаттык ырааттамасы 

мамлекеттик мүлктү башкаруу боюнча ыйгарым укуктуу орган менен алдын 

ала макулдашылбастан бекитилип, натыйжада 65 672,5 миң сом өлчөмүндө 

эмгек акы төлөмдөрү жүргүзүлгөн. 

Сунуштама 

Кыргыз Республикасынын Финансы министрлигине: 

- “Инфосистемс” МИ тарабынан түзүмдү жана штаттык ырааттаманы 

бекитүүдө кабыл алынган ички чечимдердин жана буйруктардын 

мыйзамдуулугу каралсын. 

- Макулдашуу тартиби сакталбастан жүргүзүлгөн 65 672,5 миң сом 

өлчөмүндөгү эмгек акы төлөмдөрүнүн негиздүүлүгү жана бюджеттик 

тобокелдиктер баалансын. 

- “Инфосистемс” МИнин Уставынын талаптарын бузууга жол берген 

жооптуу кызмат адамдарын жоопкерчиликке тартуу маселеси каралсын.  

Аныкталды жана корутунду 

“Инфосистемс” МИде эмгек акыны эсептөөдө жана төлөөдө ишкананын 

2021-жылдын 16-ноябрындагы № 3 буйругу менен бекитилген, 

“Кызматкерлердин эмгек акысын төлөө жана сыйлык берүү тартибин жөнгө 

салуучу” жобонун талаптары сакталган эмес. Тактап айтканда, 2025-жылга 

карата штаттык ырааттама түзүүдө айрым кызматкерлер үчүн жогорку 

квалификациясы жана кесиптик чеберчилиги үчүн каралган үстөк акылар 

директордун тиешелүү буйругу жок киргизилген. Натыйжада штаттык 

ырааттамага негизсиз киргизилген үстөк акылар эске алынып, эмгек акы 1С 

программасы аркылуу автоматтык түрдө эсептелип, эсептешүү ведомосту 

түзүлгөн жана жалпы суммасы 13 054,6 миң сом өлчөмүндөгү каражаттар 

негизсиз төлөнгөн. 

Аудит субъектиси тарабынан берилген түшүндүрмө. 

Мен, «Инфосистемс» мамлекеттик ишканасынын башкы бухгалтери  

З.Д. Назарова, ишкананын жетекчисинин буйругу менен белгиленген үстөк 

акыларды жана кошумча төлөмдөрдү 1-С программасына киргизүүдө 

техникалык ката кетиргенмин. Тактап айтканда, тейлөө аймактарын 

кеңейтүү жана аткарылуучу иштердин көлөмүн көбөйтүү үчүн каралган 

үстөк акы бардык кызматкерлерге колдонулат, ал эми жогорку 

квалификациясы үчүн үстөк акы айрым кызматкерлерге гана белгиленет. 

Бирок бул үстөк акылардын көрсөткүчтөрү “үстөк акылар жана кошумча 

төлөмдөр” категорияларында туура эмес жайгаштырылып, башкача 

айтканда, жогорку квалификация үчүн үстөк акы тейлөө аймагын кеңейтүү 

жана иштердин көлөмүн көбөйтүү графасына, ал эми тиешелүү үстөк 

акылар тескерисинче киргизилип калган. 

Ушундай эле техникалык ката ишкананын 2025-жылга карата 

штаттык расписаниесинде да орун алган. 

Аталган техникалык ката оңдолуп, тиешелүү документтер мыйзам 

талаптарына ылайык келтирилди. 

Сунуштама  

Кыргыз Республикасынын Финансы министрлигине: 

“Инфосистемс” мамлекеттик ишканасында эмгек акыны эсептөөдө жана 

төлөөдө ички ченемдик актылардын талаптарынын сакталышы камсыз 

кылынсын. Ошондой эле штаттык ырааттамага үстөк акыларды киргизүү 

директордун тиешелүү буйругу менен бекитилген тартипте гана жүзөгө 

ашырылышын камсыздоо боюнча көзөмөлдү күчөтүү чаралары көрүлсүн. 

Аныкталды жана корутунду 

“Инфосистемс” МИде кош бойлуулук жана төрөт боюнча 

жөлөкпулдарды эсептөөдө Кыргыз Республикасынын Өкмөтүнүн  

2018-жылдын 18-сентябрындагы № 434 токтому менен бекитилген, 

“Убактылуу эмгекке жарамсыздык боюнча жөлөкпулду жана кош бойлуулук 

жана төрөт боюнча жөлөкпулду берүүнүн тартиби жөнүндө” жобонун 

талаптары сакталган эмес. Аталган жобонун талаптарына ылайык, кош 

бойлуулук жана төрөт боюнча жөлөкпулдун өлчөмүн аныктоодо бир күндүк 

орточо эмгек акы эсептелүүгө тийиш. Бирок мамлекеттик ишкана тарабынан 

жөлөкпулду эсептөөдө Кыргыз Республикасынын Өкмөтүнүн 1999-жылдын 

25-ноябрындагы № 642 токтому менен бекитилген, Эмгек акынын орточо 

өлчөмүн эсептөө эрежелери колдонулуп, натыйжада жөлөкпулдун өлчөмү 

туура эмес аныкталган. Натыйжада ишкананын директору Жанышова 

Кызжибек Таалайбековнага кош бойлуулук жана төрөт боюнча жөлөкпул 44,6 

миң сомго кем эсептелип, төлөнгөн, анын ичинен 37,2 миң сому ишкананын 

каражаттарынын, ал эми 7,4 миң сому республикалык бюджеттин эсебинен 

төлөнүүгө тийиш болгон. 

Аудиттин жүрүшүндө ишкананын каражаттарынын эсебинен 

төлөнүүгө тийиш болгон 37,2 миң сом 2026-жылдын 13-февралындагы 

№ 354781528 төлөө тапшырмасынын негизинде Жанышова Кызжибек 

Таалайбековнага төлөнүп берилди. 

Сунуштама 

Кыргыз Республикасынын Финансы министрлигине: 

“Инфосистемс” мамлекеттик ишканасында кош бойлуулук жана төрөт 

боюнча жөлөкпулдарды эсептөөдө Кыргыз Республикасынын 

мыйзамдарынын жана ченемдик укуктук актыларынын талаптарынын 

сакталышын камсыз кылуу боюнча чаралар көрүлүп, эмгекке байланыштуу 

төлөмдөрдү эсептөөдө ички көзөмөл механизмдери күчөтүлсүн.  

Аныкталды жана корутунду 

Кыргыз Республикасынын Министрлер Кабинетинин 2021-жылдын  

19-октябрындагы № 224 токтому менен бекитилген, “Инфосистемс” МИнин 

Уставынын 61-пунктуна ылайык, жылдык финансы-чарбалык иштин 

жыйынтыгы боюнча алынган таза пайданын бир бөлүгү стратегиялык 

өнүктүрүү планын ишке ашырууга, чарбалык-материалдык 

инфраструктураны өнүктүрүүгө жана кеңейтүүгө, анын ичинде имараттарды 

жана жайларды курууга, капиталдык оңдоого, сервердик аппараттык-

программалык комплекстерди жана заманбап программалык камсыздоону 

сатып алууга багытталууга тийиш. Бирок аудит мезгилинде алынган таза 

пайданын негизги бөлүгү кызматкерлерди сыйлоого жана ишкананын 

учурдагы чыгымдарын каржылоого жумшалып, Уставда каралган өнүктүрүү 

иш-чараларын каржылоого жетиштүү көлөмдө багытталган эмес. 

Сунуштама  

Кыргыз Республикасынын Финансы министрлигине: 

“Инфосистемс” МИде таза пайданы пайдалануу боюнча Уставдын 

талаптарынын сакталышын камсыз кылуу жана көзөмөлдү күчөтүү чаралары 

көрүлсүн. 

Финансы академиясы 

Аныкталды жана корутунду 

Финансы академиясы тарабынан Кыргыз Республикасынын Финансы 

министрлигинин 2024-жылдын 22-январындагы № 1-Б буйругу менен 

бекитилген, “Мамлекеттик башкаруу секторунун уюмдары тарабынан 

бухгалтердик эсепти уюштуруу жана жүргүзүү боюнча” жобонун талаптары 

сакталбастан, баасы 50 000 сомдон ашкан 4 531,8 миң сомдук негизги 

каражаттар башкы тескөөчүнүн уруксаты жок баланстан чыгарылып, №3 

Кесиптик лицейине берилген. 

Сунуштама 

Негизги каражаттарды эсептен чыгаруу жана өткөрүп берүүдө Кыргыз 

Республикасынын Финансы министрлигинин 2024-жылдын 22-январындагы 

№1-б буйругу менен бекитилген, “Мамлекеттик башкаруу секторунун 

уюмдары тарабынан бухгалтердик эсепти уюштуруу жана жүргүзүү боюнча” 

жобонун талаптарынын сакталышы жана ички контролду күчөтүү камсыз 

кылынсын. 

Аныкталды жана корутунду 

Кыргыз Республикасынын Министрлер Кабинетинин 2024-жылдын  

22-ноябрындагы № 750-р буйругунун негизинде Финансы академиясы 

тарабынан иштелип чыккан жана бекитилген “ФинОкуу” маалыматтык 

автоматташтырылган системасын түзүү боюнча техникалык тапшырманы 

ишке ашырууда бир катар кемчиликтер аныкталган. 

Тактап айтканда, Финансы академиясы менен “Инфосистемс” 

мамлекеттик ишканасынын ортосунда 2024-жылдын 13-декабрында № 39/24 

контракт түзүлүп, “ФинОкуу” автоматташтырылган маалыматтык системасын 

иштеп чыгуу жана киргизүү боюнча иштердин жалпы наркы 16 000,0 миң сом 

өлчөмүндө жана аткаруу мөөнөтү 2025-жылдын  

20-сентябрына чейин белгиленген. 

Техникалык тапшырманын 4.3-пунктуна ылайык билим берүүчү 

анимациялык видеороликтерди даярдоо каралган. Бул максатта 

“Инфосистемс” мамлекеттик ишканасы тарабынан 2025-жылдын  

8-августунда 2 895,0 миң сом суммасына 34 анимациялык видеоролик даярдоо 

боюнча үч тараптуу контракт түзүлгөн. 

Аудиттин жүрүшүндө 34 анимациялык видеороликтерди даярдоо 

боюнча кызмат көрсөтүүлөрдү сатып алууга байланыштуу конкурстук 

документация Финансы академиясы менен макулдашылбастан даярдалганы 

жана сунуштарды баалоо боюнча комиссиянын курамына Финансы 

академиясынын өкүлдөрү киргизилген эмес. 

Мындан тышкары, контракт боюнча иштер белгиленген мөөнөттөрдө 

аткарылбай, эки жолу мөөнөтү узартылганына карабастан, анимациялык 

видеороликтер 2025-жылдын 18-декабрында гана өткөрүлүп берилген. 

Финансы академиясынын адистери тарабынан жүргүзүлгөн кароонун 

жыйынтыгында видеоматериалдарда техникалык каталар, мазмундук 

кемчиликтер жана плагиат белгилери аныкталып, аларды четтетүү боюнча 

аткаруучуга тиешелүү талаптар жөнөтүлгөн. 

Бирок, аудит жүргүзүлгөн учурга карата кабыл алуу-өткөрүп берүү 

актысында көрсөтүлгөн 34 окуу курсу боюнча кыргыз жана орус тилдериндеги 

бардык видео жана анимациялык материалдар толук көлөмдө өткөрүлүп 

берилген эмес. Ошондой эле “ФинОкуу” маалыматтык автоматташтырылган 

системасы техникалык тапшырмада каралган функционалдык 

мүмкүнчүлүктөрдү толук камсыз кылган эмес. 

Тактап айтканда: 

- окуу курсун аяктаган угуучулар үчүн сертификатты автоматтык түрдө 

түзүү функциясы ишке киргизилген эмес; 

- “чат-бот” модулу толук кандуу иштебейт жана колдонуучулардын 

суроо-талаптарын автоматтык түрдө иштетүү мүмкүнчүлүгү камсыздалган 

эмес. 

Бул жагдайлар долбоорду ишке ашырууда техникалык тапшырманын 

талаптарынын толук аткарылбаганын жана мамлекеттик каражаттардын 

пайдаланылышынын натыйжалуулугуна терс таасирин тийгизгенин көрсөтөт. 

Сунуштама 

Кыргыз Республикасынын Финансы министрлигине: 

- “Инфосистемс” мамлекеттик ишканасы тарабынан Финансы 

академиясында аткарылган иштердин көлөмүнө жана сапатына баа берүү 

менен техникалык тапшырмада каралган функционалдардын толук ишке 

киргизилишин камсыз кылуу боюнча тиешелүү чаралар көрүлсүн; 

- Кабыл алуу-өткөрүп берүү актысы боюнча өткөрүлүп берилбеген 

видео жана анимациялык материалдарды толук көлөмдө кабыл алуу жана 

аныкталган кемчиликтерди келишимдин шарттарына ылайык жоюу боюнча 

чаралар көрүлсүн. 

- Долбоорду ишке ашырууда келишимдик милдеттенмелердин 

талаптагыдай аткарылышын камсыз кылбаган жана көзөмөлдүн 

жетишсиздигине жол берген Министрликтин тиешелүү ведомстволук 

мекемелеринин тиешелүү кызмат адамдарынын жоопкерчилиги каралсын. 

 

Ички аудит кызматы 

Аныкталды жана корутунду 

2024-жылдын 8-декабрындагы кыймылдаткычты орнотуу актысына 

ылайык, м/н 01KG808AT “Тойота Камри 30” үлгүсүндөгү кызматтык 

автоунаага баасы 154,9 миң сом болгон сериялык №SN башка кыймылдаткыч 

орнотулган. 

Бирок Кыргыз Республикасынын Финансы министрлигинин  

2024-жылдын 22-январындагы №1-Б буйругу менен бекитилген, 

“Мамлекеттик башкаруу секторунун уюмдарында бухгалтердик эсепти 

уюштуруу жана жүргүзүү боюнча” жобонун 5 жана 6-пункттарынын 

талаптары сакталбастан, аталган операция бухгалтердик эсеп регистрлеринде 

өз убагында чагылдырылган эмес. Натыйжада, финансылык отчеттуулукта 

Кызматтын финансылык-чарбалык иши жана мүлктүк абалы боюнча толук 

жана ишенимдүү маалымат чагылдырылган эмес, бул финансылык 

отчеттуулуктун ишенимдүүлүгүнүн төмөндөшүнө жана активдердин туура 

эмес көрсөтүлүшүнө алып келүүчү тобокелдикти жараткан. 

Аталган операция 2026-жылдын 26-майында гана бухгалтердик эсепте 

калыбына келтирилген. 

Сунуштама 

Кыргыз Республикасынын Финансы министрлигине: 

Ички аудит кызматында бухгалтердик эсеп регистрлеринде операциялар 

өз убагында чагылдырылбагандыгына байланыштуу, Кыргыз 

Республикасынын Финансы министрлигинин 2024-жылдын 22-январындагы 

№1-Б буйругу менен бекитилген, “Мамлекеттик башкаруу секторунун 

уюмдарында бухгалтердик эсепти уюштуруу жана жүргүзүү боюнча” 

жобонун 5 жана 6-пункттарынын талаптарын бузууга жол берген кызмат 

адамдарын жоопкерчиликке тартуу маселеси каралсын. 

 

“Мамлекеттик финансылык холдинг” ачык акционердик коому 

(мурдагы Кыргыз Республикасынын Финансы министрлигине караштуу 

Финансы-кредиттик фонду) 

Эмгек акы фондунун пайдаланылышы 

Аныкталды жана корутунду 

Кыргыз Республикасынын Министрлер Кабинетинин 2025-жылдын  

24-мартындагы № 143 токтому менен бекитилген, Кыргыз Республикасынын 

бюджеттик чөйрөсүнүн кызматкерлерине эмгектин татаалдыгы, сапаты, 

натыйжасы, кесиптик демилге көрсөткөндүгү жана ченемделбеген иш режими 

үчүн үстөктү эсептөөнүн жана төлөөнүн типтүү тартибинин 2 жана 15-

пункттарынын талаптары сакталган эмес. Тактап айтканда, кызматкерлердин 

ишине баалоо жүргүзүлбөстөн, ички локалдык ченемдик акт иштелип 

чыкпастан, жетекчинин тиешелүү буйругу жок үстөк төлөмдөр төлөнгөн. 

Натыйжада, 2025-жылдын апрель-октябрь айлары аралыгында жалпы 2 860,7 

миң сом өлчөмүндө каражат негизсиз төлөнгөн. 

Сунуштама 

Кыргыз Республикасынын Финансы министрлигине: 

Кызматкерлерге төлөнүүчү төлөмдөр Кыргыз Республикасынын 

мыйзамдарынын талаптарына ылайык жүргүзүлсүн. 

Аныкталды жана корутунду 

Аудит камтыган мезгил аралыгында Фонд тарабынан Кыргыз 

Республикасынын Президентинин 2022-жылдын 1-августундагы ПЖ № 266 

“Кыргыз Республикасынын мамлекеттик жарандык кызматчыларына жана 

муниципалдык кызматчыларына эмгек акы төлөө шарттары жөнүндө” 

Жарлыгынын 6-пунктунун талаптарын бузуу менен 2025-жылы кызматтык иш 

сапарда жүргөн мезгил үчүн транспорттук жана тамактануу чыгымдары 

боюнча компенсациялык төлөмдөр 7,7 миң сомго ашыкча төлөнүп берилген.  

Мындан тышкары, айдоочуларга транспорттук чыгымдар боюнча 27,6 

миң сом өлчөмүндө негизсиз ашыкча төлөмдөр жүргүзүлгөн. 

Аудиттин жүрүшүндө, негизсиз төлөнгөн 35,3 миң сом өлчөмүндөгү 

компенсациялык төлөмдөр 2026-жылдын 29-июнунда №70106365; 

№70622417; №8279798; №Т0629053355945; №Т0629062950366; 

№Т0629052245630; №Т0629051701641 квитанциялары менен республикалык 

бюджеттин кирешесине толугу менен которулду. 

Аныкталды жана корутунду 

Фонд тарабынан Кыргыз Республикасынын Эмгек кодексинин  

44-беренесинин 1-бөлүгүнүн 1-пункту, 47, 48 жана 76-беренелери, ошондой 

эле “Мамлекеттик жарандык кызмат жана муниципалдык кызмат жөнүндө” 

Кыргыз Республикасынын Мыйзамынын 28 жана 30-беренелеринин 

талаптары бузулгандыгы аныкталган. Аталган мыйзамдык ченемдерге 

ылайык, мамлекеттик кызматкерлерге ден соолукту чыңдоо жөлөкпулу жыл 

сайын берилүүчү эмгек өргүүсү менен кошо толук көлөмдө төлөнөт, ал эми 

иштен бошотулган учурда пайдаланылбаган эмгек өргүүсү үчүн гана акчалай 

компенсация төлөнүүгө тийиш.  

Бирок, мекеме жоюлгандыгына байланыштуу 2025-жылдын август 

айында 8 кызматкерге пайдаланылбай калган эмгек өргүүсү үчүн акчалай 

компенсация төлөнгөнүнө карабастан, ошол эле кызматкерлерге ден соолукту 

чыңдоо жөлөкпулу кошумча түрдө негизсиз төлөнгөн. Натыйжада жалпы 

ашыкча төлөм 83,9 миң сомду түзгөн.  

Сунуштама 

Кыргыз Республикасынын Финансы министрлигине: 

Кызматкерлерге негизсиз төлөнгөн ден соолукту чыңдоого берилген  

83,9 миң сом өлчөмүндөгү жөлөкпул күнөөлүү (жооптуу) адамдардын 

эсебинен мыйзамда белгиленген тартипте тиешелүү бюджеттин кирешесине 

өндүрүлсүн.  

Аныкталды жана корутунду 

Кыргыз Республикасынын Эмгек кодексинин 20, 62 жана  

91-беренелеринин талаптары бузулгандыгы аныкталган. Тактап айтканда, 

Фонддун 2025-жылдын 28-октябрындагы №91-л буйругу менен бухгалтердик 

эсеп жана финансы бөлүмүнүн башчысы Г.С. Болжурова өз арызынын 

негизинде 2025-жылдын 1-ноябрынан тартып кызматтан бошотулган. 

Кийинчерээк, 2026-жылдын 20-февралындагы №ЛС-021 буйругу менен ал 

“Мамфинхолдинг” ААКсына бухгалтердик эсеп бөлүмүнүн башчысы – башкы 

бухгалтердин орун басары кызматына кабыл алынган. 

Ошол эле учурда, 2025-жылдын ноябрь-декабрь айлары үчүн 

Г.С. Болжурова менен эмгек келишими түзүлбөстөн, ишке кабыл алуу 

жөнүндө буйрук чыгарылбастан жана жумуш убактысын эсепке алуу табели 

таризделбестен, жалпы 90,8 миң сом эмгек акы негизсиз төлөнгөн. Натыйжада, 

эмгек мамилелери белгиленген тартипте таризделбеген шартта эмгек акы 

төлөө жүргүзүлгөн. 

Аудиттин жүрүшүндө, негизсиз төлөнгөн 90,8 миң сом 2026-жылдын 

29-июнундагы №017242588 квитанция менен республикалык бюджеттин 

кирешесине толугу менен которулду.  

Сунуштама 

Кыргыз Республикасынын Финансы министрлигине: 

Кыргыз Республикасынын мыйзамдарынын талаптарына ылайык эмгек 

мамилелери белгиленген тартипте таризделбеген шартта 90,8 миң сом 

өлчөмүндөгү негизсиз төлөмдөргө жол берген кызмат адамдарын 

жоопкерчиликке тартуу маселеси каралсын. 

Кайтарымдуу каражаттарды берүү тартиби 

Аныкталды жана корутунду 

Фонд тарабынан 2013-2025-жылдар аралыгында 37 кызматкерге жалпы 

58 420,0 миң сом өлчөмүндө пайызсыз насыялар берилген, анын ичинде 2025-

жылы - 18 500,0 миң сом. 

2025-жылдын 30-сентябрындагы Финансы-кредиттик фонд менен 

“Мамфинхолдинг” ААКсы ортосунда түзүлгөн кабыл алуу-өткөрүп берүү 

актысына ылайык, пайызсыз насыялар боюнча төлөнбөгөн дебитордук карыз 

45 012,5 миң сомду түзгөн. 

2025-жылдын октябрынан тартып 2026-жылдын 1-апрелине чейинки 

мезгилде бул карыздан 2 907,6 миң сом өндүрүлүп, анын ичинен 80,8 миң сому 

республикалык бюджетке которулуп, 2 826,8 миң сому “Мамфинхолдинг” 

ААКсынын эсептик эсебинде калган. 

Кыргыз Республикасынын Министрлер Кабинетинин 2025-жылдын  

17-июлундагы №424 токтомуна ылайык, Фонд жоюлуп, бирок пайызсыз 

насыялар боюнча талап кылуу укуктарын өткөрүп берүү жана кайтарылган 

каражаттарды республикалык бюджетке чегерүү тартиби толук жөнгө 

салынган эмес. 

Насыялар республикалык бюджеттин каражаттарынын эсебинен 

берилгендигин эске алуу менен, кармалган жана келечекте өндүрүлө турган 

суммалар акционердик коомдун кирешеси катары таанылбастан, кайтарылган 

каражаттар республикалык бюджетке чегерилиши зарыл. 

Ушуга байланыштуу, “Мамфинхолдинг” ААКсынын эсебинде турган 

2 826,8 миң сом жана 42 104,9 миң сом суммасындагы төлөнүүчү дебитордук 

карыз бекитилген графиктерге ылайык өндүрүлүүгө жана республикалык 

бюджетке чегерилүүгө тийиш. 

Аудиттин жүрүшүндө, “Мамфинхолдинг”ААКсынын эсебинде турган 

2 826,8 миң сом өлчөмүндөгү акча каражаты 2026-жылдын 29-июнундагы 

№00113937 төлөө тапшырмасы менен республикалык бюджеттин 

кирешесине которулду. 

Сунуштама  

Кыргыз Республикасынын Финансы министрлигине: 

Берилген пайызсыз насыялар боюнча 42 104,9 миң сом өлчөмүндөгү 

дебитордук карызды бекитилген графиктерге ылайык өндүрүү жана 

каражаттарды республикалык бюджеттин кирешесине өз убагында которуу 

боюнча тиешелүү чаралар көрүлсүн. 

Аныкталды жана корутунду  

Фонд тарабынан 2025-жылы 27 кызматкерге жалпы 48 450,0 миң сом 

өлчөмүндө пайызсыз насыялар боюнча 2025-жылдын 1-сентябрына чейин 

Кыргыз Республикасынын Салык кодексинин 190-беренесинин талаптарын 

бузуу менен алынган материалдык пайдадан киреше салыгы эсептелбей жана 

кармалбай келген. Натыйжада, 2025-жыл үчүн (январь-сентябрь) үчүн алдын 

ала эсептөөлөргө ылайык, кармалбай калган бюджетке чегерилүүгө тийиш 

болгон киреше салыгынын суммасы 211,5 миң сомду түзгөн. (Бюджетке 

чегерилүүгө тийиш болгон киреше салыгы боюнча маалымат №4 тиркемеде 

берилет). 

Сунуштама 

Кыргыз Республикасынын Финансы министрлигине: 

Кыргыз Республикасынын Салык кодексинин 190-беренесинин 

талаптарына ылайык, кызматкерлерге берилген пайызсыз насыялар боюнча 

алынган материалдык пайдадан эсептелбей калган киреше салыгын толук 

эсептеп чыгуу жана аны белгиленген тартипте тиешелүү бюджетке чегерүү 

боюнча чаралар көрүлсүн. 

Бухгалтердик эсеп жана отчеттуулук 

Аныкталды жана корутунду 

Кыргыз Республикасынын Финансы министрлигинин 2025-жылдын  

30-июлундагы №136-Б буйругуна ылайык мекеменин 2025-жылга карата 

бухгалтердик отчету (ликвидациялык баланс) “ББЭ” автоматташтырылган 

маалыматтык системасына киргизилип, Кыргыз Республикасынын Финансы 

министрлигине сунушталган. 

Бирок, Финансы министринин орун басары – Борбордук казынанын 

директору У.М. Аманбаев тарабынан бекитилген Фонддун 2025-жылга карата 

бухгалтердик отчетун (ликвидациялык балансын)  текшерүүдө төмөнкү 

кемчиликтер аныкталган: 

- финансылык отчеттуулуктун бардык талап кылынган формалары жана 

тиркемелери толук көлөмдө тиркелген эмес; 

- мекеменин негизги ишмердүүлүгүнө тиешелүү отчетто айрым 

милдеттүү тиркемелер жок; 

- административдик чыгымдар боюнча отчетто айрым милдеттүү 

тиркемелер тиркелген эмес; 

- 24-тиркемедеги маалыматтар негизги отчеттук формалардын 

көрсөткүчтөрү менен дал келбейт. 

Натыйжада, Финансы министрлигинин 2023-жылдын  

21-ноябрындагы №8-Б буйругу менен бекитилген Мамлекеттик башкаруу 

секторунун уюмдарынын финансылык отчеттуулугун даярдоо боюнча 

жобонун 24-пунктунун талаптары толук аткарылган эмес. Аталган 

кемчиликтер финансылык отчеттуулуктун толуктугуна жана 

ишенимдүүлүгүнө терс таасирин тийгизет. 

Жооптуу кызматкерлердин түшүндүрмөсүнө ылайык, көрсөтүлгөн 

кемчиликтер отчетту “ББЭ” автоматташтырылган маалыматтык системасына 

киргизүү учурунда келип чыккан техникалык мүчүлүштүктөргө байланыштуу 

болгон.  

Сунуштама 

Кыргыз Республикасынын Финансы министрлигине: 

2025-жылга карата бухгалтердик отчеттун (ликвидациялык 

балансынын) жетишпеген тиркемелери толукталып, отчеттун негизги 

формалары менен түшүндүрмө каттагы маалыматтардын шайкештиги камсыз 

кылынсын жана аныкталган дал келбестиктер жоюлсун. 

 

Аудитор         А.Т. Байгазаков 

